
Жандауурлукъ

ВРЕМЯ

КъМР-ни Парламентини Урунуу, 
социальный политика  эм саулукъ 
сакълау жаны бла комитети кезиу-
лю жыйылыуун Прохладнада сабий 
интернат юйде бардыргъанды. Аны 
директору Оксана Середко депутатла-
ны  учрежденияны проблемалары бла 
шагъырейлендиргенди. Бюгюнлюкде  
анда  106 сабий барды, аланы  барысы 
да инвалидледиле, аны ючюн пенсия 
аладыла. 

Интернатха шефликни Россейни 
федеральный налог службасыны 
КъМР-де  Управлениясы этеди, къо-
лундан келгенича болушады. Аны бла 
бирге бир-бир энчи адамла да онг тап-
дырадыла, ала атларын окъуна айт-
майдыла. Оксана  Николаевна алагъа 
жюрек ыразылыгъын билдиргенди. 
Ол тюрлю болушлукъ азлыкъ этгенин 
да ангылатханды. Юйге ремонт этерге 
керекди, аны башы осалгъа кетген-
ди, тёгерегинде тапландырыу ишле 
бардырылмай  жарарыкъ тюйюлдю. 

Бу учрежденияда ишлегенлени 
орталыкъ иш хакълары жаланда 6,5 
минг сомду. Ала  уа аталары, аналары 
къарамай къойгъан сабийлеге битеу 
жюрек жылыуларын берирге кюреш-
ген адамладыла. Врачла уа  жаланда 
жарым ставкагъа ишлейдиле. Нек 
десегиз социальный учрежденияны 
медицина къуллукъчуларына льгота 
жокъду. О.Н.Середко жыйылыугъа 
къатышханладан, парламентарийле-
де  Урунуу эм социальный айнытыу  
министерствону келечилеринден дар-

Хар сабийге - 
жюрек жылыу

ПАРЛАМЕНТ

манла  алыргъа бёлюннген ахчаны 
ёлчемин кёбейтирге болушурларын 
тилегенди. Интернат юйде сабийле 
дармансыз болалмайдыла.

Интернатда башхалагъа уша-
магъан сабийле жашай эселе да, 
бала  алып ёсдюрюрге сюйгенлени 
табыуну, эркинликлери сыйырыл-
гъанлагъа онг бериуню амаллары 
тохтаусуз изленнгенлей турадыла. 
Арт кезиуде юч анагъа аллай эркин-
ликлери къайтарылгъанды. 

- Эркинликлерин къайтарыу эм 
ананы сабийине тюбеую ол биринчи 
атламды. Ата-анала сабийлерин юй-
лерине алыргъа унамасала окъуна, 
алагъа  тюбей, ала бла  сёлеше тур-
гъан балаланы кёллери жарыйды, 
къылыкълары тюрленеди. Ананы 
баласына сюймеклигини, аны ючюн 
къайгъыргъаныны  магъанасын 
ким ангыламайды,-дегенди Оксана  
Середко.

Парламентарийле, андан сора да,  
«КъМР-ни бир-бир гражданларына 
социальный болушлукъ бериуню 
юсюнден» Къабарты-Малкъар Ре-
спубликаны Закону жашауда къа-
лай бардырылгъанын  сюзгендиле. 
Урунуу эм социальный айнытыу  
министрни орунбасары Николай 
Голочалов гражданлагъа  законда 
белгиленнген социальный болуш-
лукъ къалай берилгенини юсюнден 
айтханды.

Владимир Вороковха - 
РФ-ни Президентини 
Сыйлы грамотасы

Къыралны Президенти Дмитрий Медведев къол салгъан 
буйрукъгъа кёре, ата журтлу культурада, телевиденияда, 
басмада, илмуда кёп жылланы жетишимли урунуп келген 
бир къауум адам саугъаланнганды. Аланы санында Россей 
Федерацияны Башчысыны Сыйлы грамотасына Влади-
мир Вороков да тийишли болгъанды. Ол ачыкъ акционер 
общество «Нальчик» радиотелекомпанияны генеральный 
директоруду.

Владимр Халидович, андан сора да, Къабарты-Малкъар-
ны культура фондуна, республиканы Жамауат палатасыны 
культура эм асламлы информация органла жаны бла ко-
миссиясына да башчылыкъ этеди. Россейни эм КъМР-ни 
культурасыны сыйлы ишчисиди, 12 китапны эм 150 -ден 
аслам кинофильмни авторуду.

КъМР-ни Башчысыны бла Правительствосуну 
пресс-службасы.

Эл мюлк

АПК-ны программаларына - субсидияла
Регионлада эл мюлкню айнытыу жаны бла магъаналы  

программаланы жашауда бардырыугъа къыралдан бо-
лушлукъ этилликди. Къабарты-Малкъар Республиканы 
да Россей Федерацияны бирси субъектлери бла бирге 
федеральный бюджетден субсидияла къоллу болургъа 
онгу барды. Ала сют эм къумалы малчылыкъны, сора 
юйюр малчылыкъ фермаланы айнытыугъа берилликдиле. 
Ишлерин энди башлагъан фермерлени да бир кере берил-
ген  грантла алыргъа онглары боллукъду. Аны юсюнден 
КъМР-ни Правительствосуну кенгешинде республиканы 
эл мюлк министри Альберт Каздохов айтханды.

Къабарты-Малкъарны Правительствосу да, быллай 
субсидияланы бериу жаны бла жорукъланы белгилеп, 
бир къауум бегимни къабыл кёргенди. Алагъа кёре, 
субсидияла сютлю малчылыкъны фермаларын къурау 
эм жангыртыу  бла байламлы инвестиция проектлени 
жашауда бардырыргъа деп энчи предпринимательлеге 
неда фермер мюлклеге берилликдиле. Энчи айтханда, 
къурулушха, оборудование неда малла сатып алгъанда 
ол къоранчланы 30 процентин жабаргъа, мюлклени 
суу неда электрокюч сетьлеге къошулгъанлары ючюн 
тёлеулерини жарымын, фермалагъа баргъан жолланы 
ишлетгенлери ючюн къоранчланы 30 процентин къайта-
рыргъа белгиленеди.  

Энди ишлеп башлагъан фермерлени грантланы малчы 
мюлклерин къурар неда айнытыр ючюн алыргъа эркин-
ликлери барды. Ол ахча алагъа конкурс бла бериледи, 
аладан аны къайтарыу да изленмейди. 

Грантны бек уллу ёлчеми 1,5 миллион сомдан кёп бол-
лукъ тюйюлдю. Бир кереге берилген болушлугъ а 250 минг 
сомду. Юйюр малчы мюлклени айнытыугъа грантла да 
конкурс халда берилликдиле.

Бизни корр.

Май муниципальный рай-
онда адамланы социальный 
жумушларын жалчытхан ара 
жыйырма жыл ишлейди. Ол 
бусагъатда къырал казённый 
учреждение деген статус ал-
гъанды. 

Араны директору Валентина 
Бондаренко айтханнга кёре, жан-
гы статус бла байламлы тюр-
лениуле боллукъ тюйюлдюле.  
Алгъынча жети бёлюм ишлейди, 
аладан ючюсюнден  специалист-
ле къартланы юйлерине барып 
болушадыла.

Бу учрежденияны стационар 
бёлюмю да барды,  анда жыл 
санлары келген адамла кече да 
къаладыла. «Биз барысына да 
болушургъа  хазырбыз,-дегенди 

Жигитликлери эмда кеслерин 
аямагъанлары ючюн

Россей Федерацияны Президентини 2012 жылда 2-чи 
апрельде чыгъарылгъан 368-чи номерли Указы бла къул-
лукъларын толтура туруп жигитлик этгенлери эмда кеслерин 
аямагъанлары ючюн Кишиликни ордени бла ёлгенден сора 
саугъаланадыла:

КЯРОВ Кантемир Анатольевич - Россей Федерацияны 
Следствие комитетини Къабарты-Малкъар Республикада 
следствие управлениясыны бек къыйын ишлени тинтиу 
жаны бла следователи;

ФРИЙЛАНЫ Мухтарны жашы Рамазан - Хасания элде 
Нальчик шахар округну жер-жерли самоуправлениясыны 
территориялы толтуруучу органыны башчысы.

Тапландырыу 

Битеу барыбыз да - 
субботникге!

Бюгюн 21-чи апрельде республиканы шахарларын, элле-

рин санитар тазалауну, тизгинлерин жыйыуну эм жашил-

лендириуню экиайлыгъыны чеклеринде бюгюн субботник 

болады.

Урунуу коллективлени эм республиканы битеу халкъын 

анга тири къатышыргъа  чакъырабыз. Келигиз, битеу кю-

чюбюзню салып, сюйген республикабыз жайгъа тизгинли 

да, айбат да болуп тюберча этейик. Республиканы толту-

руучу власть органларыны, районланы,  шахар округланы 

битеу оноучуларындан учрежденияла, предприятияла эм 

организацияла субботникге не къадар  тири къатышырча 

этерлерин  тилейбиз.

Алайды да, республиканы битеу районларында да суб-

ботник къуралыулу ётер, анга кёп адам къатышыр деп 

ышанабыз.
Республикалы субботникни 

бардырыу жаны бла комиссия.

Итогла

КъМР-ни Арбитраж сюдюню 
президиумуну бу кюнледе болгъан 
жыйылыуу озгъан жылда ишини 
итогларына эм 2012 жылда бек 
алгъа тамамланылыргъа керек-
ли ишлерине аталгъанды. Аны  
председатели Любовь Шапкина 
кесини докладында озгъан жыл 
сюдге  4178 заявление келгенин эм 
аладан 3399-суна къаралгъанын  
белгилегенди. 

Административ право низамгъа 
бузукълукъ этиу бла байламлы 
чыкъгъан экономика даулашланы 
саны арт кезиуде ёсе барады, аны 
бла бирге граждан право низамгъа 
бузукълукъ этиу бла байламлы 
чыкъгъан даулагъа кёре жазыл-
гъан тарыгъыу къагъытланы саны 
уа бир кесек азайгъаннга ушайды, 
дегенди. Келишимлеге кёре бор-
чланы тийишлисича толтурулмагъ-
анлары бла байламлы чыкъгъан 
даулашланы саны да иги кесекге 
азая баргъанын чертгенди ол.

Статистика шартланы юлгюге 
келтире, Арбитраж сюдню баш-
чысы 2009 жылда даулашланы 
кёплюгюн битеудуния финанс 
къытлыкъ бла байламлы  болгъа-
нын,  2010 жылда ол кёрюмдю 
андан ары ёсгенин, былтыр а иги 

Экономикада халны кюзгюсю

«Подари жизнь» деген фондну 
жандауурлукъ акциясыны чеклерин-
де  Нальчикде республикалы сабий 
клиника больницаны онкология эм 
гематология бёлюмюнде «Батырлыкъ-
ны коробкасы» орнатылгъанды. Аны 
ичине тюрлю-тюрлю илляула, топ-
чукъла, къыз сабийлеге ариу затла да 
салыннгандыла. Ала бла медсестрала 
тёзюмлю, къылыкъ этмеген саусуз 
сабийлени  саугъалайдыла. Бу ишни 
къурагъанланы оюмларына кёре, ил-
ляула балачыкъланы эслерин ала сюй-

Тёзюмлюлеге - илляула

меген багъыу мадарладан бёледиле. 
«Батырлыкъны коробкасыны» проце-
дура кабинетге салыннганы бошдан 
тюйюлдю. Медсестра Ася Пшенокова 
айтханнга кёре, аны хайыры олсагъат 
окъуна сезилгенди. «Сабийле, илляу 
бериллигин билип, уколгъа окъуна  
тёзюп турадыла. Жиляп башлагъанла 
да саугъа берлигибизни эшитгенлей, 

мычымай тохтайдыла», - дейди ол.
Бу жандауурлукъ ишге республика-

да жашагъанла, волонтёрла эм бир 
къауум организацияланы келечилери 
да къатышып башлагъандыла. Эл-
брус районну администрациясыны 
пресс-службасы билдиргенича, рай-
онну бла Тырныауузну администра-
циялары эм жер-жерли самоуправ-
ленияны Совети да бу акциядан бир 
жанында къалмагъандыла,  илляула 
алып бергендиле. 

Районну администрациясыны 

ишчилери онкология ауруулары 
болгъан сабийлеге хар квартал 
сайын болушургъа деп оноулашхан-
дыла. Мындан ары  дарманла сатып 
алыргъа ахча жыяргъа эмда бу 
жандауурлукъ ишге Элбрус районда 
федеральный къуллукъчуланы да 
къошаргъа дегендиле.

Бизни корр.   

Арсен Каноков бла тюбешир 

ючюн адамла Къабарты-Малкъар-

ны битеу районларындан да кес-

лерини тынгысыз этген затлары, 

жарсыулары бла келедиле. Бу жол 

республиканы Башчысы приёмну 

Россей Федерацияны Президенти-

ни приёмныйинде бардыргъанды.

Нальчикде жашагъан Алиханова 

Анжелика Мухамедовна беш сабий 

ёсдюреди. Аладан ючюсю аныкъ-

ыла тюйюлдюле. Баш иесини дай-

ым да ишлерча онгу жокъду, аны 

себепли юйюрню къолайы осалды. 

Анжелика ахча болушлукъ тилеген-

ди. Республиканы Башчысы анга 

болушургъа айтханды эмда ёксюз 

сабийлени алып ёсдюргенлери 

Арсен Каноков гражданла бла къырал 
башчыны приёмныйинде тюбешгенди

ючюн ыспас этгенди.

Экинчи тилек Чегем райондан 

Кунижевледенди. Эки эгеч да 

гитчелей ёксюз къалгъандыла. 

Бусагъатда таматалары ишсизди, 

гитчелери  уа окъуй турады. Ма аны 

стипендиясына баш кечиндиреди 

юйюр. 

Къызла жашагъан юйде от этил-

мейди, газ жокъду. Арсен Каноков 

алагъа ахча бла болушлукъ этил-

лигин билдиргенди эмда студент 

къызгъа уа окъууунга уллу кёллю 

болма деп, насийхат этгенди. «Иги 

окъусанг, бухгалтер чётха бла 

экономикагъа уа башха тюрлю 

къараргъа жарамайды, сени стажи-

ровкагъа иерме»,- дегенди. 

Черек райондан Текуева Лена 

Хачимовна да сакъат сабийине 

бакъдырыргъа ахчасы жетмегенин 

билдиргенди. Арсен Баширович 

анга да болушургъа сёз бергенди.

Нальчикден Шогенова Залина 

Мухамедовна кесине бакъды-

рыргъа онгу  болмагъанын бил-

диргенди. Ол айтханнга кёре, 

баш иеси шёндю бир жерде 

ишлемейди,сабийлени тутаргъа 

ахча жетишмейди. Аны тилеги да 

къабыл кёрюлгенди.

Залина ШОКАРОВА,

КъМР-ни Башчысыны бла 

Правительствосуну 

пресс-службасыны таматасы.

Суратны Р. МАМИЕВ алгъанды.

кесекге тюшгенин белгилегенди. 
Жыйылыуда айтылгъаннга кёре, 
2011 жылда процессуальный бол-
жалгъа бузукълукъ этилип къарал-
гъан ишлени саны азайгъанды. 
Ол иги кёрюмдюдю. Андан сора 
да, сюд актланы чакъырылмай 
къалгъанларыны сылтауларына 
анализ этилгенлей, ала оператив 
кенгешледе сюзюлгенлей тура-
дыла. Сюдню ишине багъа бек 
алгъа ол ишлеге болжалында 
къаралгъанына, аны качествосу-
на, огъаргъы органланы жанын-
дан чурум табылмагъанына кёре 
бериледи. Былтыр ол жаны бла 
болум иги эди. 

КъМР-ни Арбитраж сюдюню 
президиумунда къаралгъан магъ-
аналы темаладан бирлери - Арби-
траж сюдде медиация институтну 
хайырланыуду.

-  Ж а р с ы у г ъ а , -   д е ге н д и  
Л.Шапкина,- битеу алып айтхан-
да, арбитраж сюдлени система-
сында 2011 жылда медиаторланы 
къатышыулары бла къаралгъан 
ишле аз болгъандыла. Аны баш 
сылтауу - аланы къатышыулары 
бла даулашны тюзетирге боллугъ-
уна кёпле тюшюнмегенлериди. 
Экинчи сылтауу уа - сюдде къа-

раллыкъ ишле ючюн  тёлениучю 
къырал пошлинаны ёлчемин 
ауургъа санауду. Ол затха бусагъ-
атда жангыдан къарала турады. 
Сюдню ишин терклендирирча эм 
женгиллендирирча жангы мадар-
ла этилгенлерини юсюнден да сёз 
баргъанды жыйылыуда.

2011 жылда республиканы Арби-
траж сюдюнде «Электрон право-
судие» деген амалны айнытыу 
жаны бла иш андан ары барды-
рылгъанды. Ол а бу системада 
алгъа атлам этилгенин кёргюзтген 
шартды. «Мени арбитрим» деген 
электрон амал бла республиканы 
Арбитраж сюдюне 150-ден артыкъ 
процессуальный документ тюш-
генди, битеу арбитраж сюдлени 
системасына уа - 300 минги.

Жыйылыугъа къатышханла 
КъМР-де Арбитраж сюд бек ал-
гъа  тюзлюкге, гражданланы эм 
мюлк иелени экономика эм башха 
даулашлада эркинликлерин  къо-
рууларгъа къуллукъ этерге керек 
болгъанын айырып чертгендиле. 
Ол жаны бла иш не халда болгъа-
нына багъа бичгендиле.

Басмагъа ТЕММОЛАНЫ 
Мухадин хазырлагъанды.

Жашауларын женгиллендире
Валентина Бондаренко, - алай 
абаданла сабийлерини, туудукъ-
ларыны жылыуларын излейди-
ле. Мени акъылыма кёре, ста-
ционарда жаланда жангызлай 
къалгъанла болургъа керекдиле. 
Адамлары барла уа туудукъла-
рына  къууанып турсала игиди».

2009 жылда арада психология-
педагогика болушлукъну бёлюмю 
ачылгъанды. Къыйын болумда 
бек алгъа адам жюрегин тын-
чайтырыкъ ариу  сёз излейди, 
ол кезиуде психологну билими 
жарайды. Соцпедагог Ольга 
Никиформава уа, проблемала-
ры болгъан юйюрлеге барып,  
сабийле къалай тургъанларына 
къарайды.

Арада кийим да тигиледи, эски 

затла да ремонтдан сора дагъы-
да бир къауум заманнга жарап 
турадыла.  Консультация керек  
болса, юрист барды. Жангыз-
лыкъдан къыйналгъан къартланы 
жашауларын бир кесек жарытыр 
ючюн, культурада ишлегенле бла 
тюбешиуле къураладыла.

2012 жылны биринчи кварта-
лында ара болушлукъ этгенлени 
саны 368 адамгъа жетгенди. 
«Жарсыугъа, социальный иш-
чилени болушлукълары болмай,  
кечиналмазлыкъланы саны ёсюп 
барады»,-дегенди Май район-
ну администрациясыны пресс-
службасында ишлеген Наталья 
Юрченко.

БАЙСЫЛАНЫ Марзият.

Саугъалаула

Документле

БАЙЛАМЛЫКЪЛА

Владимир Ильич Ленинни 
аты тюз ниетли адамланы жю-
реклеринде, акъылларында 
ёмюрлеге къаллыкъды, аланы 
насыплы жашау, мамырлыкъ, 
социальный айныу, миллет жа-
лынчакъсызлыкъ, демократия 
ючюн арымай-талмай кюрешге 
чакъыра. Аны юсюнден айтыр 
ючюн поэтни бу сёзлерин кел-
тирсек да тамам сунама: «…Знал 
одной лишь думы власть-одну,но 
пламенную страсть».

Ленинни жашауу- жигитликди, 
деменгили муратха жетер ючюн, 
ишчи классны,уруннганланы 
унугъуулукъдан,зулмулукъдан 
азатлар ючюн, арымай-талмай 
бардырылгъан кюрешде кюн 
сайын да этилген жигитлик. 
Революцияны ишине, уруннган-
ланы сейирлери ючюн кюрешге 
ол кесин саулай бергенди.

Ленинни инсанлыгъына бел-
гили жазыучуладан башлап 
къырал къуллукъчулагъа дери  
да кёпле уллу багъа бичгендиле. 
Эйнштейн анычала адам улуну 
ниетин тазалайдыла, жангырта-

Ол уруннган адамны сейирлерин 
къоруулагъанла бла биргеди

дыла деп бошдан айтмагъанды. 
Горький а Владимир Ильич дин 
къаты жюрюген заманлада 
жашаса эди, шыйыхха сана-
лыр эди, дегенди. Черчильни 
юсюнден айтханда уа, ол Ле-
ниннге бир политикни да тенг 
этмегенди. Ромен Роллан а 
былай айтханды: «Биринчи 
Наполеонну заманларындан 
башлап аныча къаты ниет кючю 
болгъан адам чыкъмагъанды. 
Кесине арталлыда зат излемей, 
халкъ ючюн аныча къайгъыр-
гъан акъылманны адам улу 
алыкъа жаратмагъанды. Ол 
адеп-къылыгъы бла сау зама-
нында окъуна кесине доммакъ-
дан ёмюрлеге сакъланырыкъ 
эсгертме ишлегенди».

Бачаманы таныгъан, аны къа-
тында болгъан насыплыла бу ду-
ниядан эртте кетгендиле. Заман 
аны кёргенлени, анга тарыгъып 
келген эллилени, революция 
ишлеге къатышханланы, митин-
гледе Владимир Ильични хар 
сёзюн жутханланы хапарларын 
эшитгенлени да аямагъанды. 

Къысхасы,  дуния башха тюр-
лю болгъанды, анда башхала 
жашайдыла. Алай а Ленин хар 
тёлюню да адамы болгъанлай 
къалады. Аны къой, уруннган-
ланы эркинликлери, социализм  
ючюн кюрешни ал сатырларында 
барады. Класс душманла аны 
ма аны ючюн кёрюп болмайды-

ла. Адамланы эслеринден аны 
кетерирге кюрешиу да бошдан 
тюйюлдю.

Совет властьны, къыралыбыз-
ны душманлары, миллетчиле 
Ленин бла байламлы болгъан 
хар ишни да аманлайдыла. Теле-
визордан аны атына кир къуюу 
тохтамайды. Закийни Мавзолей-
ден кетерирге, кёз ау болмазча, 
1917  жылда уруннганла зулму-
чуланы, 1945 жылда уа ууучлау-
чуланы къалай хорлагъанларын 
эсге салып турмазча, халкъны 
асламысы жарлылыкъда жа-
шагъанын эсге салмазча этерге 
керекди деп айтханла жангыдан 
баш кётюредиле.

Коммунистле, В.И.Ленинни 
багъалы кёргенле, къыралыбыз 

ючюн, къайгъыргъанла барысы 
да бачаманы аты унутулмаз 
ючюн, къолларындан келгенни 
аямазгъа керекдиле. Нек дегенде 
Ленин- бизбиз. Биз сау къадарда 
Ленин да сауду, аны махтаулу иши 
да жашайды. Ол а къыралны бла 
властьны уруннганлагъа къайта-
рыуду, социализмни жангыдан 

къурауду, битеу дунияны халкъ-
лары мамырлыкъда тынч-ырахат 
жашарча этиудю.

Ленинни биз ниет кюч бла 
хорларыкъбыз, алай аны ючюн 
коммунистлени партиясы тюз-
люгюне сёзле бла угъай, ишлери 
бла, юлгюсю бла ийнанды-
рыргъа керекди деген сёзлери 
шёндю да магъаналарын тас эт-
мегендиле. Ол адам партиягъа 
кирди эсе, аны ишине тири эмда 
ачыкъ  къатышыргъа,тюз ниет-
ли болургъа керекди деп,алай 
къарагъанды. Бюгюнлюкде ол 
сёзлени кертиликлерин жашау 
кеси терк-терк эсгертеди.

Владимир Ильич жашагъан 
эмда ишлеген заман бизден 
узая барады. Алай аны дерсле-
рини магъаналары уа кюч ала 
барадыла.

Зайрат ШИХАЛИЕВА,
КъМР-ни Парламентин-

де КПРФ-ни фракциясыны 
башчысы, КПРФ-ни Къабарты-

Малкъар рескомуну биринчи 
секретары.    

«Машук-2012» чеклерин кенгертеди
Пятигорскедеги «Машук-2012» деген Битеукавказ жаш тёлю форум 

анга къатышырыкъ къыралланы эм делегацияланы санын кёбейтир 
муратлыды.  Аны юсюнден форумгъа хазырланыу эм аны  бардырыу 
жаны бла ишчи къауумну кенгешин бардыргъанда айтханды РФ-ни 
Президентини Шимал-Кавказ федеральный округда полномочный 
келечиси Александр Хлопонин. «Шёндю лагерь битеуроссей къыймат-
лыды, энди биз аны халкъла аралы этерге тебирегенбиз. СНГ-ден эм 
башха къыралладан да коллегаларыбызны  къатышдырып»,-дегенди 
ол.

Кенгешде айтылгъанына кёре, Украина эм Абхазия форумгъа  къаты-
шыргъа хазыр болгъанларын билдиргендиле. Жыйылыу 1-чи июльдан 
башлап 17-чисине дери эки смен бла бардырыллыкъды. Анга 2,5 минг 
чакълы бир жаш адам къатышырыкъды. Аны къураугъа эм бардыры-
угъа 50 миллион сом къоратыллыкъды, гранд фонд озгъан жылдагъы 
чакълы бир  – 100 миллион сом - болур деген оюм барды. Битеу алып 
айтханда, жети  эришиуде 22 номинация эм 886 саугъа боллукъду.

Бахсан ГЭС-ни реконструкциясы 
июльда тамамланырыкъды

Специалистлени айтханларына кёре, гидроэлектростанцияны ха-
зырлыгъы шёндюге 82 процентге жетгенди. Бахсан ГЭС-ни жангыртыу 
бардырылгъанда, анда болгъан эски эм тозурагъан распредительный 
оборудованияны орунуна шёндюгю, толусунлай автоматизацияланнган 
распределительный устройство орнатылгъанды, ол апрельни ахырын-
да ишлеп башларыкъды. Аны бла бирге битеу  юч агрегатха да - ги-
дротурбиналагъа, турбиналаны алларындагъы тылпыу затворлагъа, 
гидрогенераторлагъа - керек боллукъ техника затла келтирилгендиле.

ГЭС-ни жангыртыуну комплексли программасында айтылгъанына 
кёре, къурулуш конструкцияла толусунлай жангыртыллыкъдыла, де-
ривация трактха, басымлы быргъы ызлагъа, ГЭС-ни журтуна ремонт 
этилликди, баш магъаналары болгъан гидросиловой,  электрический, 
аныча болушлукъчу оборудованиялагъа да къараллыкъды. Ол ишле  
бардырылсала, эртте къуралгъан гидростанцияладан бири болгъан 
Бахсан ГЭС-ни кючю иги да кёбейирикди эм 27 мегаваттха жетерикди.

Ветеранланы кереклерин 
VIP-заллада  тындырлыкъдыла

Уллу Ата журт урушну ветеранларыны Россейни юг жанындагъы 
аэропортладан жолоучулукъгъа атланырыкъларыны кереклерин 2-чи 
майдан башлап 11-чисине дери VIP-заллада тындырлыкъдыла. Аны 
юсюнден ИТАР-ТАСС-ны корреспондентине Краснодарны, Сочини, 
Анапаны эм Геленджикни хауа гаваньларыны  жумушларын жалчытып 
тургъан «Базэл Аэро» компанияда билдиргендиле.

-Фронтчу ветеранла сюйселе, 2-чи майдан башлап 11-чисине 
дери рейслеге регистрация этиуню бизни аэропортларыбызны VIP-
залларында бардырыргъа боллукъдула,-дегенди агентствону келечиси, 
VIP-заллада ветеранланы ашырып айланнган жууукъларыны жумуш-
лары да  хакъсыз тамам этилликлерин да чертип.

  - VIP-заллада пассажирлеге не жаны бла да тап болумла къурал-
лыкъдыла. Аланы рейслеге очередьсиз регистрация этерикдиле, 
самолётлагъа энчи автомобиль бла тапдырлыкъдыла, ала болгъан 
жерледе спутник телевидение ишлерикди, хакъсыз пресса бла 
жалчытыллыкъдыла,-дегендиле компанияда. Ветеранланы, аланы 
ашырып айланнганланы хакъсыз чай бла сыйларыкъдыла.  

Грозныйдеги нефть вузну бошагъанланы 
уллу холдингде ишлерге чакъырадыла
Грозныйдеги Миллионшиков атлы къырал нефть техника универ-

ситет Ханты-Мансийск эм Чукотск автоном округлада, аныча Омск 
эм Тюмень областьлада нефтьлери болгъан жерледе тешиу ишлени 
бардыргъан нефть чыгъарыучу бек уллу холдинг бла биригип ишлеуню 
юсюнден келишимге къол салгъанды. Бу документде жаш специ-
алистлеге болушлукъ этиуню эм аланы нефть чыгъарыу бла кюрешген 
компаниялада ишлеге тохташдырыуну юслеринден пункт барды.

  Холдинг илму сферада чеченли вуз бла биригип ишлеуню къурар 
муратлыды, андан сора да, бек фахмулулагъа къуллукълада ёсерге онг 
бериллигин билдиргендиле. Аны бла бирге алагъа  кёп тюрлю соци-
альный программала жарашдырыладыла. Бек алгъа тамамланырыкъ 
проект  - Ноябрьск шахарда жашау журтла ишлеудю.

Эки курортда жюз 
тау-лыжа трасса саллыкъдыла

 «Шимал Кавказны курортлары» деген ОАО-ну специалистлери эскиз 
проектлени жарашдырып бошагъандан сора «Лаганаки» (Адыгея бла 
Къобан) эм «Матлас» (Дагъыстан) этиллик къурулуш ишлени ёлчемин 
тохташдыргъандыла. Акционер обществону келечисини айтханына  
кёре, хайырланыргъа берилген биринчи комплексни  чеклеринде 
100-ден аслам тау-лыжа трасса къураллыкъды, алада адамланы 
трассаланы башларына ташырыкъ 24 подъёмник орнатыллыкъды.

«Лаганакиде» 5 минг адам кечинирча жерлери болгъан, бир бирден 
башха даражалары болгъан къонакъ юйле, битеулю узунлукълары  
63 километр болгъан 55 тау-лыжа трассала, битеулю узунлукълары 
20 километрден аслам болгъан 13 канат жол къураллыкъдыла. «Мат-
лас» бир жолгъа 23000 адамны къонакъ эталлыкъды. Алагъа  деп 54 
тау-лыжа трасса (60 километр) эм  11 канат жол (17 километр чакълы) 
ишленирикдиле. Комплекс биринчи туристлени 2015 жылда къонакъ 
этерикди.

Дагъыстанда  бусагъатдагъы 
заводну сюерикдиле

Шёндю Дагъыстанда жашауда бардырыла тургъан бек уллу инвести-
ция проектледен бирине саналгъан терезе миялала чыгъарлыкъ завод 
ишленирик жерде мияла къайнатырыкъ печьни эм хазыр продукция 
сакъланырыкъ 45 минг квадрат метр жери болгъан складны къурау 
ишле тири халда башланнгандыла. Мында сутканы ичинде 600 тонна 
чакълы бир бийик эффектли мияла чыгъарып турлукъдула. 

Проектни жашауда бардырыргъа этиллик къоранчла он миллиард 
сомдан асламдыла. Кумторкалинск районну Тюбе посёлкасыны къа-
тында ишленирик  бу заводну хайырланыргъа 2013 жылны августунда  
берирге айтадыла. Жангы производство ол тийреде ишсизликни 
кетерирге себеплик этерикди – аны цехлеринде беш жюз чакълы бир 
адам иш табарыкъдыла.

Алты организацияны 
орунуна бир холдинг

«Росэлектроника» компанияны  бла Шимал Осетияны правитель-
ствосуну араларында биригип  ишлеуню юсюнден келишимге къол 
салыннганды. Келишимни баш мураты – регионну радиоэлектрон 
бёлюмюн айнытыуду, энергетиканы эм экологияны къоркъуусузлукъ-
ларын жалчытыуду. Энчи алып айтханда, россейли холдингге кирген 
алты организацияны мурдорларында «Иристон» деген  радиоэлектрон 
предприятие къураллыкъды. Андан сора ол алты предприятие да кеси 
алларына ишлеулерин тас этерикдиле. 

«Росэлектрониканы» генеральный директору Андрей Зверевни 
айтханына кёре, ол бийик технодаражалы кластерни къураргъа, про-
изводствону  модернизацияларгъа, ишчи жерлени да сакъларгъа онг 
берликди, жаланда администрацияны аппаратыны санын азайты-
рыкъды ансы. Биригип ишлеуню экинчи жаны электрокючню аяуну 
жалчытыуду эм жашау журт-коммунальный мюлкде тылпыу кючню 
аяуну къурауду. Келишимде светодиодланы мурдорунда чыракъла 
(светильникле) жарашдырлыкъ производствону къураргъа кереклиси 
да айтылады.

Заран тюшген сабанла 
ючюн - компенсация

Краснодар край заран тюшген къылкъылы кюзлюклени орунларына 
жазлыкъ битимлени урлукъларын себерге болушлукъ халда эллилеге 
425 миллион сомну компенсация халда берликди, деп билдиргенди 
губернатор Александр Ткачёв.

-Заран тюшген сабанла ючюн эллилеге, биз мурат этгенча, 300 
миллион сом угъай, 425 миллион сом компенсация берирге керек 
боллукъду. Ол бек  ауур жюкдю бюджетге. Алай эсе да, шёндю бизни 
андан башха онгубуз жокъду,-дегенди губернатор.

Къобан 210 минг гектар чакълы бир жерде юшюген будайны, мыл-
жыуукну эм башха кюзлюк битимлени орунларына жазлыкъ битимлени 
урлукъларын себиуню башлагъанды. Жазлыкъ битимлени сабанла-
рына аланы да къошсала, жаз башы сабан ишлени  бир айны ичинде 
эки миллион гектарда тамам этерге керекди.

Къабарты-Малкъар Республиканы Правительствосуну 
2012 жылда 16-чы апрельде чыгъарылгъан 

168-рп номерли буйругъу бла къабыл кёрюлгенди

Север-Кавказ федеральный округну искусстволарыны 
усталарыны Кремльни къырал дворецинде 

бардырыллыкъ битеуроссей фестивальларына 
Къабарты-Малкъар Республиканы творчестволу 

делегациясын хазырлау жаны бла къурау комитетни 

КЪ А У У М У
Гертер И.К.- Къабарты-Малкъар Республиканы Правительствосуну 

Председатели (къурау комитетни председатели)
Бишенов А.А.-Къабарты-Малкъар Республиканы финансла министри
Вербицкий А.И.- Россей Федерацияны Президентини Север-Кавказ 

федеральный округда толу эркинликли келечисини аппаратыны Къабарты-
Малкъар Республикада баш федеральный инспектору (ыразылыгъына кёре)

Вороков В.Х. -Россейни Культура фондуну Къабарты-Малкъарда бёлю-
мюню таматасы (ыразылыгъына кёре)

Казанчева Л.Б.- «Битеуроссей къырал телерадиокомпания» федераль-
ный къырал унитар предприятияны филиалыны- «Къабарты-Малкъар» 
къырал телерадиокомпанияны директору

Каздохов А.Б. - Къабарты-Малкъар Республиканы эл мюлк министри
Калов З.А.- Къабарты-Малкъар Республиканы Башчысыны бла Прави-

тельствосуну ишлерини управляющиси
 Кумахов М.Л.- Къабарты-Малкъар Республиканы Асламлы информа-

цияны органлары жаны бла къырал комитетини председатели
Малкъарланы А.А. - Элбрус муниципальный районну жер-жерли адми-

нистрациясыны башчысы (ыразылыгъына кёре)
Пархоменко Ю.В.- Прохладный шахар округну жер-жерли администра-

циясыны башчысы (ыразылыгъына кёре)
Рахайланы А.И.- Къабарты-Малкъар Республиканы Парламентини 

Культура жаны бла комитетини председатели (ыразылыгъына кёре)
Суншев А.А.-Къабарты-Малкъар Республиканы транспорт министри
Фиров Р.Б.- Къабарты-Малкъар Республиканы культура министри
Хагасов З.А.- Нальчик шахар округну жер-жерли администрациясыны 

башчысыны къуллугъун толтургъан (ыразылыгъына кёре)
Шогенов М.М.- Россей Федерацияны Президентинде Къабарты-Мал-

къар Республиканы дайым келечиси (ыразылыгъына кёре)
Эркенов Т.Х.- Къабарты-Малкъар Республиканы Правительствосуну 

Председателини орунбасары
Яковец А.Н.- Къабарты-Малкъар Республикада Ич ишлени министер-

ствосуну Жоллада къоркъуусуз жюрюуню къырал инспекциясыны управ-
лениясыны таматасы (ыразылыгъына кёре).

Къабарты-Малкъар Республиканы 
Правительствосуну

Б У Й Р У ГЪ У
2012 жылда 16-чы апрельде                               №166-рп

Жаш адамланы башламчылыкъларына себеплик этер эмда аланы 
айнытыр муратда:

1.2012 жылда апрельде Къабарты-Малкъар Республикада «Технология 
добра» регионла аралы семинар бардырыргъа (мындан ары жаланда 
семинар деп жазылып къаллыкъды).

2.Къабарты-Малкъар Республиканы Жаш тёлюню ишлери жаны бла 
министерствосу семинаргъа хазырланыуну эмда аны тынгылы бардырыуну 
жалчытыргъа борчлу этиледи.

3.Къабарты-Малкъар Республиканы Асламлы информацияны органла-
ры жаны бла къырал комитети семинаргъа хазырланыу къалай баргъаны-
ны эмда ол бардырылгъан кезиуню юсюнден асламлы информацияны 
органларында хапар билдирилип турурун жалчытыргъа керекди.

4.Къабарты-Малкъар Республиканы Финансла министерствосу Къа-
барты-Малкъар Республиканы Жаш тёлюню ишлери жаны бла министер-
ствосуна Къабарты-Малкъар Республиканы 2012 жылгъа республикалы 
бюджетинде «Къабарты-Малкъарны жаш тёлюсю (2009-2015 жыллада)» 
республикалы целевой программада белгиленнген ишлени тамамлаугъа 
бёлюннген ахчадан семинарны жумушларына 400,0 минг сом берирге 
керекди.

5.Россей Федерацияны Граждан къорууланыуну ишлери, къыйын бо-
лумла эмда табийгъат къыйынлыкъланы хаталарын кетериу жаны бла 
министерствосуну Къабарты-Малкъар Республикада Баш управлениясы 
семинар бардырыллыкъ объектледе надзор-профилактика мадарла 
этерге тийишлиди.

6.Бу буйрукъ къалай толтурулгъанына контроль этиуню Къабарты-Мал-
къар Республиканы Правительствосуну Председателини орунбасары 
Уяналаны Казимни боюнуна салыргъа.

Къабарты-Малкъар Республиканы
Правительствосуну Председатели                                     И.ГЕРТЕР

Къабарты-Малкъар Республиканы 
Правительствосуну

Б У Й Р У ГЪ У
2012 жылда 16-чы апрельде                               №168-рп

Север-Кавказ федеральный округну искусстволарыны усталарыны 
Кремльни къырал дворецинде бардырыллыкъ битеуроссей фести-
вальларына Къабарты-Малкъар Республиканы творчестволу делега-
циясыны къатышыуун жалчытыр ючюн:

1.Север-Кавказ федеральный округну искусстволарыны усталарыны 
Кремльни къырал дворецинде бардырыллыкъ битеуроссей фести-
вальларына Къабарты-Малкъар Республиканы творчестволу делегаци-
ясын хазырлау жаны бла къурау комитетни къауумун къабыл кёрюрге.

2.Къабарты-Малкъар Республиканы Финансла министерствосу 
Къабарты-Малкъар Республиканы Культура министерствосуна Къабар-
ты-Малкъар Республиканы 2012 жылгъа республикалы бюджетинде 
«Къабарты-Малкъар Республиканы культурасын 2009-2012 жыллада 
айнытыуну» республикалы целевой программасында белгиленнген 
ишлени тамамлаугъа бёлюннген ахчадан башында айтылгъан жу-
мушлагъа 2 500,0 минг сом берирге борчлу этиледи.

Къабарты-Малкъар Республиканы
Правительствосуну Председатели                                       И.ГЕРТЕР

20-чы апрельде КъМКъУ-ну пе-
дагогика колледжи Дагъыстанны 
Буйнак шахарыны Расул Гамзатов-
ну атын жюрютген педагогика кол-
леджинден адамланы къонакъгъа 
алгъанды. Аладан Къабарты-Мал-
къаргъа окъуу юйню директору, 
алты преподаватель эм жыйырма 
юч студент келгендиле.

КъМКъУ-ну педагогика коллед-
жини директору Байчеккуланы 
Нина бу тюбешиу «Кавказ-наш 
общий дом» деген студент фе-
стивальны чеклеринде  барды-
рылгъанын билдиргенди. Анга 
хазырлана туруп, бизни окъуучула 
Дагъыстанны юсюнден кёп ма-
териал жыйгъанларын, кёрмюч 
жарашдыргъанларын, закий поэт 
Расул Гамзатовну  чыгъармачы-

Къууанчлы жууукълашыу

лыкъ эм жашау жолу бла терен 
шагъырейленнгенлерин белги-
легенди. 

Быллай тюбешиуле башха-баш-
ха миллетлени адамларына бир 
бирлерини культураларын билир-
ге, аланы адет-тёрелерин кёрюрге 
эм сезерге, бютюнда бег а бир 
бирге сый берирге юйретгенин 
чертгенди. Кавказны халкъларына 
барындан да кереги - мамырлыкъ, 
тынчлыкъ, шуёхлукъду, деген-
ди. Алгъаракълада педколледж 
Ростов шахардагъы аллай окъуу 
юйню  делегациясын къонакъгъа 
алгъанын эм быллай тюбешиуле 
дагъыда бола турлукъларын да 
билдиргенди.

Буйнак шахардан келген къо-
накъла Къабарты-Малкъарда эки 
кюн тургъандыла. Педколледжни 
студентлери алагъа миллет кий-
имлери бла той бла, боза аякъ 
бла  алгъыш этип тюбегендиле. 
Кавказ халкълада къонакъ алыу 
ариу адетледен бири болгъанын 
чертгендиле. Ызы бла аланы, таулу 
хычинле, орус  блинле бишириле 
тургъан ярмаркагъа  ашырып, 
сыйлагъан да этгендиле.

Биринчи кюн къонакълагъа 

КъМКъУ-ну педагогика колледжини 
студентлери концерт кёргюзтгенди-
ле. Аланы кеслерини фахмулары 
бла жырчы  Байчеккуланы Алина 
бла къарындашла Ханиевле бютюн-
да бек къууандыргъандыла. Миллет, 
индия тепсеуле, миниатюрала да 
къарагъанны эсинде къалырча 
даражада болгъандыла. Кертисин 
айтханда, концерт къонакъланы 
аллында уялмазча бек тап ётгенди. 
Анга уа аланы залдан: «Аперим, сау 
болугъуз!»- деген ауазлары шагъат-
лыкъ этгенди.

Концертден сора Нина Харуновна 
жыйылгъанланы Буйнак шахарны 
педагогика колледжини директору 
Бартихан Омаров бла танышдыр-
гъанды. Ол Дагъыстан Республи-
каны эм Россей школланы сыйлы 
устазы, Макаренкону орденини 
кавалери, «2010 жылны директо-
ру» деген атха тийишли болгъанын 
билдиргенди.

Бартихан Османович къонакъ-
байлагъа концерт ючюн ыспас 
этгенди. Сизни  студентлеригизге 
Аллах фахмуну къызгъанмагъан-
ды. Минги тауну деменгилилигин  
кёрюп ёсген жашла бла къызла 
насыплы болсала сюеме деп, Расул 

Гамзатовну назмусун окъугъанды.
Экинчи кюн а къонакъла педаго-

гика колледжни аскер махтаулукъ-
ну залы бла шагъырейленнгенди-
ле. Бу окъуу юйню алты выпуск-
ниги  Совет Союзну Жигити деген 
атха тийишли болгъанларын да 
билгендиле. Андан сора эки окъуу 
юй араларында мындан ары да 
байламлыкъ жюрютюрюклерини 
келишими къабыл этилгенди. Ызы 
бла малкъар, къумукъ, къабарты, 
орус, авар, лак тилледе дерсле да 
бардырылгъандыла.

Буйнакдан келген студентле 
да кеслерини хунерлери бла зал-
дагъыланы къууандыргъанды-
ла. Жыргъа, тепсеуге, назмугъа 
усталыкъларын кёргюзтгендиле. 
Бюгюннгю байрам – мамырлыкъ-
ны эм шуёхлукъну байрамыды, 
дегендиле.

Къонакъла кеслерини концерт-
лерин Расул Гамзатовну чыгъ-
армачылыгъы бла байламлы 
этгендиле. Жыйылгъанлагъа аны 
жашау жолуну, жетишимлерини, 
къырал саугъаларыны юсюнден 
да айтхандыла. Эки да  колледжде, 
Къулийланы Къайсынча, Расул 
Гамзатовча, Алим Кешоковча, 
миллетлерини атларын айтдыр-
лыкъ жашла бла къызла окъусунла 
деп, алгъыш айтхандыла.

Ахырында Нина Харуновна  къо-
накълагъа ыспас этгенди. Мындан 
ары быллай жолугъуула  бютюнда 
сейир эм магъаналы бола бар-
лыкъларына ийнаннганын билдир-
генди. Бюгюннгю тюбешиуюбюз 
а, кертиси бла да, шуёхлукъну, 
мамырлыкъны да байрамына ай-
ланнганын, айхай да, кесигиз зал-
дагъы болумдан ангылагъансыз. 
Студент фестиваль жаланда «фе-
стиваль» аты бла къалып къалмай,  
жаш тёлюню тюз жолгъа салыу 
ызда барса, барыбыз да бютюнда 
ыразы боллукъбуз, дегенди.

МОКЪАЛАНЫ Зухура.
Суратланы ХОЛАЛАНЫ 

Марзият алгъанды.

Эл жерледе эм шахар матал-
лы посёлоклада билим бериу 
учреждениялада ишлегенлеге 
жашау юйлеринде  жылыу  
эм  электроэнергия ючюн  
къоранчларына ай сайын ком-
пенсация ахча тёленеди. Ре-
спубликада жашагъан бир-бир 
гражданлагъа жашау юйлери 
эм коммунальный жумушла-
ры ючюн да  хакъ тёлерге ай 
сайын ахча бериледи. Урунууну 
ветеранларына, тылда ишле-
генлеге эм политика репрес-
сияны къыйынлыгъын сынагъ-
анлагъа  да болушлукъ этилип 

Хар сабийге - жюрек жылыу
турады. Министрни орунбасары 
айтханнга кёре, 2012 жылда 
1-чи апрельге дери кезиуде ол 
тюрлю болушлукъ толусунлай 
тёленнгенди.

Комитетни членлери КъМР-ни 
Урунуу эм социальный айнытыу 
министерствосуна бир къауум 
рекомендация бергендиле. Энчи 
белгилеп айтханда, министер-
ство бир-бир гражданлагъа 
къыралны жанындан  къаллай 
социальный болушлукъ этилге-
нини  юсюнден адамлагъа не 
къадар толу информация бе-
рирге, болушлукъ кереклилени  
эсепге алыуну эм алагъа, закон-
да кёргюзтюлгенича, заманында 

тийишли ахча тёлеуню шарт 
мадарларын этиуге айырып эс 
бургъандыла.

Жыйылыуну итогларына кёре, 
депутатла аналыкъны, аталыкъ-
ны эм сабийликни къоруулау 
жаны бла республикалы зако-
нодательствону игилендирирге 
эм аскерде къуллукъ этген вете-
ранлагъа бла къыралны жанын-
дан болушлукъ керекли башха 
гражданлагъа социальный ахча 
тёлеуню къошакъ мадарларын 
этерге  КъМР-ни Парламентине 
предложенияла берирге деп 
келишгендиле.

Бэлла УРУСМАМБЕТОВА.

Къонакълагъа тюбеген кезиу.

Тепсерге усталыкъларын кёргюзтгендиле.

Бир жол элибизде сёзю, иши 
бла да белгили ахлубузну 

юйюне къонакъгъа барама. 
Аны жете келген эки жашы 
бар эди. Мен юйюр тамата бла 
ушакъ эте башлагъанымлай,   
абаданы сёзге къошулду, кичи-
си анга къатыкъ болду. Ахлум, 
менден уялып, ушакъны башха 
жанына бурургъа кюрешди. 
Алай этгенде да, «эки жигит», 
кишиге ал бермей, даулашды-
ла. Аталары былайды деп айт-
ханлай, ауузуна чабып, жангыз 
бир сёзюн жутмадыла. Сер 
жашлагъа тынгылай кетдим 
да, иги атаны аман жашлары 
болгъанларына тюшюндюм. 
Болушур амал билмедим. 

Жюзжыллыкъ акъсакъал Ёз-
денланы Исхакъ бла бир жолда 
ушакъ этгенибизде, аны былай 
айтханы эсимден бир заманда 
кетмейди: «Мени жашауумда 
кичи  кесинден таматагъа 
жууап этгенден, аны ауузуна 
чапхандан къыйын бир зат 
да кёрюнмегенди.  Сизден 
мен тилейме,  жашларым, 
къызларым, тамата адам бла 
сёлешген заманда, аны ауу-
зуна чапмагъыз, кёлюгюзге 
ушамагъан сёз айтса окъуна, 
жууап этиучю болмагъыз…»

Баям, таулуланы  ахшы тё-
релерин,  адетлерин тё-

люден-тёлюге аллай огъурлу 
акъсакъалла ётдюре келген бо-
лур эдиле. Ала насып жаланда 
намыс, адеп жюрюген жерде 
боллугъун билгендиле. Аны 
ючюн эди таулуланы ахшылары 
туугъанларына, туудукъларына 
сыйны, адеп-къылыкъны ама-
нат эте кетгенлери дуниядан. 

Бюгюн да кёпле ол тёреге 
кертичидиле. Ёлселе да, ол 
заманда ёкюнмезча боладыла. 
Аны алайлыгъына сейир этерча 
да тюйюлдю. Атаны, ананы, 
жашны, къызны бир бирлерин 
ангылаулары, бир бирлерин 
сыйлаулары, багъалы кёрюу-
лери адам улуну жашауунда 
бек уллу ниет байлыкъды де-
сек, баям, анга киши терсди 
деп айталлыкъ болмаз. Аллай 
юйюрде хауа да тазады, аш 
да татлыды, чыракъ да  жа-
рыкъды, жаланнгач да жокъ-
ду, къарын да токъду, жюрек 
да ырахатды. Адам улу андан 
уллу ахшылыкъны да хазна 
излемейди. Аллай юйюрлеге 
сукъланыргъа, алагъа ыспас 

Совет танкла 1944 жылда 22-чи 
июньда Витебск область-

ны Мехи элине ычхынадыла. 
Къурч машиналагьа граждан 
кийимлери бла арыкъ, азгъан 
адам чабып келеди. Танкистле, 
аны тёгерегине жыйылып, ким 
болгъанын, къайдан келгенин 
сорадыла. Алай ол бир зат да 
айталмайды, кёзлеринден акъ-
гъан жилямукълары уа бетин 
жууа.  Асыры къууаннгандан 
жиляй эди фашист жаханимден 
къутулгъанына.

Аны бла ол ёмюрде да уну-
тулмазлыкъ кюнден сора кёп 
жыл озуп тюбешген эдик. Харун 
Тазретович кесини жашаууну 
юсюнден хапар айтханда, аны  
бла  бирге  ол Нальчикде  ре-
альный  училищеде,   артда уа 
коммуна школда окъугъан узакъ 
заманлагъа кёчгенбиз. Жыйыр-
ма тёртюнчю жылда обкомну 
биринчи секретары   Бетал 
Калмыков Ростовну медицина   
институтунда   окъургъа барыр-
гъа Макоевни направлениясына 
кеси къол салгъанды.

 Къыралны тюрлю-тюрлю вуз-
ларында Къабарты-Малкъар-
дан ол кезиуде 15   адам  окъуй  
эдиле,   ала барысы да, стипен-
диядан   сора да, Нальчикден 
да бир   кесек болушлукъ   алып   
тургъандыла. Ючюнчю курсда 
окъуй тургъанлай, аны бек иги 
студентнича Аскер медицина 
академиягъа жибередиле.   

Харун Неваны жагъасындагъы 
шахарда окъууун бютюнда 

къаты бардырады.  Академия-
да берген кёп тюрлю дерслени 
арасында РККА-да политика 
иш, аскер топография, тактика, 
стратегия дегенча предметле 
да бар эдиле. «Мен анда алай 
иги билим алгъан эдим, башха 
бир жерде уа алаллыкъ тюйюл 
эдим», - деп эсгере эди ол.

1930 жылны май айында окъ-
ууун жетишимли бошагъандан 
сора Макоевни Закавказьяны 
аскер   округуна жибередиле.   
Алгъа  ол   стрелковый полкну 
кичи врачы болуп турады, артда 
уа аны атлы аскер полкга кёчю-
редиле.

Аскерчиле бир жерде кёп 
турмайдыла. Эки жылдан сора 
ол да полк бла бирге Грузия-
ны Телави шахарындан Узакъ 
Забайкальягъа барады. Анда 
айтхылыкъ  аскер башчы, Совет 
Союзну  Маршалы боллукъ жаш  
комдив  К.К.Рокоссовскийни  
дивизиясында  къуллукъ  этеди.

Аскер врач Макоев Констан-
тин Константиновични юйюнде 
кёп кере болгъанды, аны юй 
бийчесине, къызына да багъып 
тургъанды.  Ол тауушлукъ совет 
аскер башчы, граждан урушну 
жигити В.В.Блюхер бла да тю-
бешгенди.

Харунну танк корпусну байлау 

1943 жылда ноябрь айда къа-
рачай миллет зор бла жашагъан 
жеринден кёчюрюледи. Амери-
калы «Студебекерге» юч-тёрт 
юйюр сыйына эди, аны чуруму 
уа,миллетге юйюнден хазна хап-
чюк алдырмазча. Эллени орта-
сында ол заманда машина хазна 
жюрюмегени себепли жолла 
дуппур-чунгур, къынгыр-мынгыр 
болгъандыла. Алада жюрюрге 
машиналагьа къыйын эди. Бир 
тапсыз жерде бурула тургъанда  

Аскер врач
этиучю отрядына (ол заманда 
медсанбатлагьа алай айтхан-
дыла) командирге саладыла. Ол 
Забайкальяны аскер округунда 
эки жыл къуллукъ этеди. Алай 
тенглеринден, бу сейирлик тёшлю 
жерледен айырылыр заман да же-
теди. Аны Кавказгъа кёчюредиле. 
1940 жылда экинчи ранглы аскер 
врач Макоевни Орджоникидзеде 
жаяу аскер училищени санитар 
службасыны начальнигине, артда 
уа анда тохташхан стрелковый ди-
визияны начсандивине саладыла.

1941   жылда   май-июнь айлада 
дивизия  Прохладныйни   къатында 
аскер лагерьледе тохташады. Ха-
рун урушха да андан кетеди.   

Эшелон Киевге тебирейди,  
жолда жаралыланы, граждан 

халкъны, заводланы бла фабри-
каланы кёчюрюп келген поезд-
леге тюбейдиле. Аскерчиле кече 
Днепрден кёпюрню юсю бла ётюп, 
Святошин агъачлагъа киредиле. 
Дивизия кадровый болгъаны се-
бепли уруш этерге толу хазыр эди, 
анга артиллерия эм танк полкла да 
бериледиле.

Фашистле бла биринчи сермеш-
ле Святошин агъачлада башлана-
дыла. Бизни аскерчилерибиз, уллу 
къоранчла этип, гитлерчилени 25 
километр узакълыкъгъа сюредиле. 
Алай дивизияны энчи составын-
дан   полкдан бир кесек артыгьы-
рагъы къалады. Макоев да, аны 
болушлукъчулары да ол кюнледе 
жаралыладан  асыры кёп адамгъа 
къарагъандан аягъы юслеринде 
кючден сюеледиле, медиклеге 
бла санитарлагъа иш кёпден со-
лур заман табылмайды. Болсада 
жаралылагьа болушлукъ этиу, 
аланы кёчюрюу да   иги къуралгъан    
эди. Харунну кезиулю  аскер чын    
берирге   кёргюзтедиле. 

Дивизия Киевни къоруулагъан 
башха бёлюмле бла бирге кёп 

къоранчла эте, сауут-сабасы, 
адам кючю да топпа - толу бол-
гъан фашистлени кёп кере артха 
сюреди, болсада кючле тенг тюй-
юл эдиле. Къуршоудан чыгъаргъа 
деп буйрукъ келеди.  Командири 
саусузлагьа къараргъа эмда 
аланы кёчюрюрге башчылыкъ 
этиуню Макоевге буюрады. Жи-
пили жерлени юсю бла ётюп 
башлайдыла. Душман авиация 
кёкден чабыууллукъ этип,  уллу 
халеклик салады.

Терен агъачха кирип, аскерчи-
ле ууакъ-ууакъ къауумла болуп, 
къуршоудан чыгъып башлай-
дыла. Болсада Харуннга андан 
ычхыныргъа тюшмейди. Мина 
жаркъа аны ауур жаралы этгени 
себепли ол жюрюялмай тох-
тайды.  Алай бла фашистлени 
къолларына тюшеди. Узакъгъа 
созулгъан, жесирликде тургъан 
кюнле башланадыла. Кёрген 
къыйынлыкълары, сынагъан 
азабы кёп болгъанды.  Уруш бо-
шалып кёп жыл озгъандан сора 

да, аланы унуталмагьанды. 
Немислиле жара лылагьа 

азыкъ бермей тутхандыла, ала, 
ачдан кёбюп, бек къарыусузгъа 
айлана эдиле. Огъурлу украин-
лы тиширыула, шинжили темир 
жиплени къатларына жууукъла-
шып, аны ичинде тургъанлагъа 
ашарыкъ ата эдиле, аланы бо-
лушлукълары болмаса, эштада, 
анда тургъанладан кёплери 
ачдан къырыллыкъ эдиле.

Харун нёгерлери бла бирге 
Гоголь элде аскер  жесирле тур-
гъан лагерьден къачады. Алай 
бир жол аны полициячыла эс-
лейдиле. Макоев энди Нежинск 
тюрмеге тюшеди. Артда уа аны 
Конотопну къатында аскер  же-
сирле тургъан лагерьге атадыла, 
ол мында тифден ауруйду.

Гитлерчиле артха къачып баш-
лайдыла. Харун Вильнюсну 

тюрмесинде азап чегеди. Ви-
тебскени къатында граждан 
халкъны арасында жайылгъан 
тиф ауруугъа къажау кюрешеди. 
Эштада, къарыусуз дюгерли 
жашны комсомолчу къызла 
кеслерини юйлеринде букъдур-
масала, ол сау къаллыкъ да 
болмаз эди.

Совет танкла Мехиде граждан 
халкъгъа ишленнген лагерьге 
киргенлеринде, сени жауунг да 
Харуннга къарасын - ол асыры 
къарыусуздан, аягъы юсюнде 
кючден сюеле эди. Алай ол 
кишилигин тас этмейди. Жан-
гыдан аскерде къуллукъ этерге 
барады. Танк бёлюмде врач 
болады, биринчи иш хакъын 
Украинада кесин ёлюмден къут-
харгъанлагъа жибереди.

Аскер къуллугъун ол медицина 
службаны майору болуп Риганы 
къатында бошайды. Къызыл 
Жулдузну эки ордени, «Аскер 
жигерлиги ючюн» майдал бла 
саугъаланнганды.

У
руш бошалып, эки ыйыкъ 
озгъандан сора  Макоев 

Нальчикге къайтады. Бахсанда, 
Долинскеде ишлейди, респу-
бликалы курорт управленияны 
начальнигини багъыу жаны 
бла орунбасары болуп турады. 
Жюрек-къан тамыр ауруулагъа 
багъыу бла кёп кюрешеди, бел-
гили совет кардиолог академик 
Незлинни къолунда билимин 
ёсдюреди. Республикалы боль-
ницаны функциональный диа-
гностика бёлюмюне таматалыкъ 
этеди, республиканы баш карди-
ологу болады. 

Функциональный диагности-
каны эм электрокардиологи-
яны амалларына Къабарты-
Малкъарда ол биринчи болуп 
юйреннгенди.  1956 жылда 
уа «Бийик категориялы врач-
терапевт-кардиолог» болгъаны-
на аттестация  алгъанды.   1961   
жылда анга «Къабарты-Мал-
къар АССР-ни сыйлы врачы» 

деген ат аталгъанды.
Аны къолунда юйреннгенле-

ден алтысы кандидат диссерта-
цияларын жетишимли къоруу-
лагъандыла. «Харун Тазретович 
кибик специалистле бизде алай 
кёп тюйюлдюле»,- дегендиле 
ёхтемлик бла Долинскеде ол 15 
жылгъа жууукъ врач-кардиолог 
болуп ишлеген курорт поликли-
никаны башчылары. Ол багъыу 
иш бла 50 жылгъа жууукъ кю-
решгенди. Академияда Х.Т. Ма-
коев бла бирге окъугъанладан 
кёпле битеу къыралгъа белгили 
адамла болгъандыла, генерал 
чынла жюрютгендиле, алагьа 
СССР-ни Медицина илмулары-
ны академиясыны членлери эм 
член-корреспондентлери деген 
махтаулу атла аталгъандыла. 
Ол шуёхларыны жетишимлери-
не жюреги бла къууаннганды.

Уруш  жыллада кёрген   къый-
ынлыкълары аны чачын    за-

мансыз агъартхандыла, жыл 
саны да келген эди. Бир кесек 
акъсагъан да эте, Макоев, бизни 
къатыбызгъа келип, бизни бла 
ахыр кере тюбешгенинде: «За-
ман бек иги врачды, алай бек 
осал косметологду»,- деген эди.

«Шинжили темир жиплени 
ичинде минг кюн». Харун Таз-
ретович фашист лагерьден къу-
тулгъандан сора аскер газетде 
басмалагъан эсгериуюню атына 
алай атагъан эди. Алайды, же-
сирде тургъан кезиу ёмюрге да 
аны эсине сингнгенди, унутул-
мазча жара да салгъанды.

Болсада кёп иги затла жюре-
гине тюшгендиле. Аны ёлюмден 
къутхаргъанла, гыржын бурхула-
рын аны бла тенг этип ашагъан-
ла да кёз аллындан кетмегенди-
ле. Х.Т.Макоев 1945 жылны 9-чу 
майын дайым да эсинде тут-
ханды. Совет Союзну Жигити, 
Маршал К.К.Рокоссовский бла 
урушдан сора Москвада тюбе-
шиулерин да унутмагьанды.  Ол 
аны кесини дачасына чакъырып, 
Забайкальяны аскер округунда 
кёп жыл бирге къуллукъ этген 
заманларыны, дивизияда тен-
глерини юслеринден ушакъ да 
аны эсинде къалгъан эди.

Х.Т Макоевни осал аурууу 
тёшек этгенди. Ол больницада 
жаланда бир ай жатханды, ахыр 
солуууна дери хорлатмазгъа 
кюрешгенди. Харун Тазретович, 
кюйсюз ауруудан къутулалмаз-
лыгъын кеси да биле, ангылай 
эди. Уруш жыллада, мамыр 
жашауда да кёплеге жарагъан 
тауушлукъ аскер врачны, ахшы 
адамны Къабарты-Малкъарны 
бла Север Осетияны жамау-
аты, уллу сый-намыс берип, 
80-жыллыкъ юбилейине эки 
жылы жетмей, ахыр жолуна 
ашыргъандыла. 

АЛИКАЛАНЫ Владимир.

Уллугъа намыс этмеген уллаймайды

КЪАРАЧАЙЛЫ ЧЫГАН КЪЫЗЧЫКЪ

ызындан, Орта Азиягъа ашырады-
ла. Анда хар ким юйлерин излеп 
тебирейдиле. Бир къауумлары 
юйдегилерин табадыла. Ачлыкъ 
жетип, хауасы жарашмай, къарыу-
суз санлагъа тюрлю-тюрлю ауруула 
тийип, аны юслеринден атаргъа 
къарыу жетмей, къырылып къал-
гъан юйдегиле да аз тюйюл эдиле. 

Къызчыкъны туугъанын атасына 
аскерде болгъанда письмо бла 
билдирген эдиле жууукълары, юй 
бийчеси да. Ол аланы биринчи 

ганлыла жыйылыуну ичине сингип 
кетдиле. Къонакъны жюрегин ба-
сар муратда, женгил-женгил келип, 
тюрлю-тюрлю хапарла айта эдиле. 

Бираздан: «Къызынгы тапдыкъ», 
- деп къууандырдыла. Биз аллында 
айтханча, мурсаланы ичинде са-
бийни табып, алып кетген хапарын 
айтдыла. Ата аны эшитгенлей, 
къызына барыргъа ашыкъды. Чы-
ганлыла аны унамадыла. «Ол энди 
толу чыган къыз болгъанды, аны 
мурсалада табылгъанын анга киши 

атып кетгенди деп тура эдик. 
Аллай атылып къалгъан сабий 
къайда да тюбейди», - дедиле.

Андан сора ата кёп да тур-
май, къызын, чыган къатынны 
да алып, элине барады. Анда 
миллет, жыйылып, уллу къуу-
анч этеди. 14 жылы  болгъан 
къызчыкъ, биринчи классха 
барыргъа жарамайды. Ата 
излей кетип, элде бир аламат 
къарт устазны табып, аны би-
ринчиден бешинчи классха 
дери программасын бир жыл-
гъа окъутады. Ол, къызчыкъ 
да кюрешип, бешжыллыкъ 
окъууну бир жылгъа бошайды-
ла. Къачда алтынчы классха 
кирип, окъуп башлайды. Устаз 
да болушуп, къызчыкъ алтынчы 
классда иги окъугъанла бла 
тенг барады. 

Ол школну бошап, медици-
на институтха  киреди. Анда 
окъугъан заманында, къуру 
анда бергенлери бла къалмай, 
халкъ дарманлагъа, артыкъда 
чыган багъыугъа, уллу эс бё-
леди. Окъуудан келгени сайын 
хоншуну, жууукъну, тенгни, 
танышларыны саулукъларына 
къарайды. Ала да аны келлигин 
сакълап турадыла.

Алай бла атасыны юйюнде 
бир отоуун амбулатория этеди. 
Анда ауругъанлагъа къарагъан 
затлары турадыла. Алайгъа 
ол таныгъан, танымагъан къа-
рачай, чыган да келеди. Аны 
кючюнден   шуёхлукъну иги 
жюрютедиле. Бир бирине ариу 
къарап тебирейдиле.

Алай эте, окъууун, ишин да 
бирге бардыра, къыз инсти-
тутну иги бошап, келип элинде 
ишлеп башлады. Къауум за-
мандан аспирантурагъа кире-
ди, аны да жетишимли бошап 
къайтады. Ол кезиу да жетип, 
элде къууанч болады. Ары 
къызчыкъны табып асырагъан 
чыганлылагъа, уллу сый берип, 
чакъырдыла.

Эки миллет да жыйылып, 
къызчыкъны къууанчын бир-
ге этдиле. Алайда той, оюн, 
къууанч бара эди.  Алай бла 
ол къызчыкъны кючюнден 
къарачайлыла бла чыганлыла 
бюгюнлюкде уллу шуёхлукъ 
жюрютедиле. 

ТЕБУЛАНЫ Дауут.

этерге, аланы сыйларгъа керек-
ди. Ала саулай элни, халкъны 
алтын хазнасыдыла. 

Аллай насып кишиге да бош 
келип къала болмаз. Алай 

анга итиниулюк  хар кимде да 
болса бек иги эди. Алай бир-
бирле уа кеси насыпларыны ба-
шын аз затны юсю бла кеслери 
кеседиле. Аллайла уллу ишле 
гитче ишледен башланнганла-
рын унутхан этедиле. Сёз ючюн, 
жаш юйюр жете келген кезиуде 
ата не ана адеп-къылыкъгьа 
юйретиу ишни бир бек керекли 
жеринде сансыз этселе, мени 
акъылыма кёре,  артда аны 
тюзетирге юйюрню къолундан 
келмей къалыргъа боллукъду. 

Баласын сюймеген хазна ата-
ана болмаз. Алай сюйгенни да 
сюйген биледи. Бирле керти да 
сюе биледиле,  бирле уа кесле-
рин сюйгенча кёргюзтедиле. Ма 
ол заманда башланады аман 
къылыкъ. Сабий бек гитчелей 
окъуна ата-ананы жюрегини 
теренинде не болгъанын ала-
мат уста сезеди. Айтылгъан сёз 
бла жюрекни теренинде ниет 
бирге  келишмегенин сезген 
тамата лагъа а лгъа ишек ли 
болады, артдан-артха уа ийнан-
май башлайды. Аны юсюне да 
юйюрде таулу адеп-къылыкъ-
ны жорукъларына бузукълукъ     
этиле  башласа уа, чынтты ариу 
къылыкъдан къол жуу.

Былайда юйюрде бир бирге 
эс тапдырыуну, бир бирни 

кёлюн ала билиуню юйретиу 
ишде магъанасын энчи чертирге 
тийишлиди. Ата-ананы, эгечни, 
къарындашны насийхат сёзле-
ри, къайгьырыулары юйюрню 
уллусуна, гитчесине да аллай 
бир ниет кюч, къарыу, эс, акъыл 
бередиле, кёп тюрлю къыйын 
ишни артыкъ бек къыйналмай 
тамамлаялырча.  

Кёлю игини жолунда чырмаула 
аз боладыла, аллай адамда кир 
ниетге, аманлыкъгъа орун да 
хазна къалмайды. Аны себепли 
бир бирни ангылауну, бир бирге 
эс тапдырыуну битеу жамауат 
жашауну огъурлулукъну жолуна 
салыуда да магъанасы уллуду. 
Былайда ол затны быллай юлгю 
бла ангылатыргъа боллукъду. 
Къарангы юйге фонарь бла 
кирсенг, аны жарытхан этесе. 
Тюз ниет да, чыракъ  кибик, жа-
рытады адамны дуниясын, бите 
жашауун, ишин. Алай къолуна 

чыракъ  алып къарангы жю-
реклени жарытыргъа кёплени 
къолларындан келмейди. 

Бюгюнлюкде, адамлыкъны 
орунун малкёзлюк бий-

леген кезиуде а дам улуну 
ёмюрледе жыйышдыргъан 
ниет хазнасын аякъ тюп этерге 
кюрешгенле уа аз тюйюлдюле. 
Ол а экономика къытлыкъдан, 
политика тутхучсузлукъдан  да 
къоркъуулуду жамауат жаша-
угъа.

Быллай кезиуде юйюрлени 
тутхучлукълары, адеп-къы-
лыкълары жамауат жашау-
ну ышаннгылы мурдорудула. 
Орамлада жаш адамланы бир 
бирлерини кеслерин былхым-
сыз жюрютгенлерине къара-
санг, ол мурдор бузула баш-
лагъан сунаса. 

Артыкъда жаш адамланы 
жолда кёкюреклерин керип 
жюрютгенлерине сейир этесе. 
Ала, кёзюнге жютю къарап, 
кёлюме ушамагъан бир сёз 
айтчы, мен санга кёргюзтюр-
ме ким болгъанымы, дегенча 
алай айланадыла. Бу абадан 
адам дуния жарыгъын менден 
алгъа кёргенди, ол манга айып 
этсе,  намысым тюшер деп 
къоркъмайдыла, юйюрлени 
кеслеринде да ата- ананы бла 
балаланы арасында да ол хал-
мы болур, огъесе жаш адамла 
юйюрде адепли болуп, орамда 
«жигитле» болургъамы ити-
недиле. Аны айтханым, жаш 
адамны юйюне барып, сени 
жашынг быллай хыли этгенди 
дегеннге, къол тиймей къалса 
да, уруш - тюйюшден хазна 
къутулсун.

Алайды да, биз башхаланы 
жартылыкъларын кёре-

биз, кесибизни уллу кемчи-
ликлерибизни айтхан болса 
уа, аны душманнга санай-
быз. Анданды жаш тёлюню 
бла абаданланы арасында 
байламлыкъны огъурлу чир-
чиклерини ёсмей, ууалып 
къалыулары. Ол алай бол-
гъан къадарда, намыс, адеп 
да артына кете барыргъа 
къоркъууду.  Жууукъ, тенг, 
ахлу да андан хыйсап этерге, 
кеси юйюбюзде, къоншулада 
да жаш тёлю ючюн жууаплы-
лыкъны бирден ангыларгъа  
борчлубуз.

ТЕММОЛАНЫ Мухадин.

Алгъаракъда Миллет 
библиотекада профессор, 
Бизнес институтну ректору 
Феликс Хараевни «Альма-
нах размышлений» деген 
кезиулю китабыны презен-
тациясы болгъанды. Ары 
алимле, музыкантла, окъуу 
юйлени преподавательле-
ри, студентле, окъуучула 
да келген эдиле. 

Жыйылыуну библиотеканы 
таматасы Анатолий Емузов 
ачханды эм бардыргъанды. 
Ол Феликс Ахмедовични ре-
спубликада, андан  тышында 
да аты иги бла айтылгъанын, 
аны илмугъа, чыгъармачы-
лыкъ ишге да уллу фахмусу 
болгъанын белгилегенди. 

Презентацияда Хараевни 

Философияны 
культура бла байлай
жашауунда бек магъаналы 
ишине аны Бизнес институтну 
ачханын санагъандыла. Ол 
кёп тюрлю сферада жетишим-
лиди,  а лай философиягъа 
артыкъда тартыннганы да чер-
тилгенди. Былайда белгилерге 
керекди, Феликс Ахмедович 
аны бла культ ураны бирге 
байламлы этгенлей келеди. 
Алайлыгъын авторну китапла-
рыны атлары да айтып турады-
ла: «Дух, душа, будущность», 
«Стремящийся разум», «Мыс-
ли в пути», «Таинство чувства 
меры» эм башхала. 

Жангы китабында Хараев  
а дам улуну бурундан бери 
сагъыш этдирген, аны адам-
лыгъын кёргюзтген ангылау-
ланы юсюнден бюгюннге дери 
белгили адамланы жазгъанла-
рын юлгюге келтирип, кесини 
оюмун  да  айта ды.  Мында 
аллай сёзле жети жюзге жете-
диле. Аланы биз хар кюн сай-
ын эшитебиз, хайырланабыз, 
алай кёп иги затла жюрегине 
тюшгендиле,  хар ким кесича 
ангылагъаныны юсюнден а 
хазна сагъыш этмейбиз. Брак, 
вдохновение, век, гений, до-
бро, жизнь, мать, песня… 

Кёребиз  да,  была гитче-
лей окъуна киргендиле бизни 
жашауубузгъа. Кёп белгили 
поэт, жазыучу, философ, дин 
къуллукъчу  айтхандыла ол 
а н г ы л а ул а н ы  ю с л е р и н д е н 
оюмларын. Феликс Хараев 

кеси билдиргеннге кёре, аланы 
он жылны ичинде жыйгъанды, 
кеси да къошумчулукъ этгенди. 

Презентацияда библиотека-
чыла Зарема Секрекова бла 
Ирина Апекова китапха кирген 
жети жюзге жууукъ сёзню тема-
лагъа, жанрлагъа юлешип, ары 
келгенлеге эшитдиргендиле. 
«Шуёхлукъ – къанатсыз сюй-
меклик», «Окъууу – адам кеси 
аллына эсли болуу»,  «Шуёх 
– жюрегинги экинчи кесеги», 
«Келир заман – иги умутланы 
учуулары»… Бу философия, 
жашау да ангылауланы хар 
сёлешген,  юлгюге келтире, 
кесине жууугъуракъларын а 
къайтарып окъугъанды. 

КъМР–де Адамны эркинлиги 
жаны бла  уполномоченный 
Зумакъулланы Борисни сёзю 
да, хар замандача, эмоциялы 
эди. Ол Феликс Хараевни бир 
кишиге ушамагъанын, хар этген 
иши жаланда хайыр келтирге-
нин, кесини оюмун ангылатып, 
муратына жете билгенин бел-
гилегенди.

Философия илмуланы док-
тору, профессор Эфендиланы 
Салих Хараевни тохтамай иш-
леп тургъанын, аны терен ангы-
лауун, республиканы патриоту 
болгъанын чертгенди. Музы-
ковед, композитор Джабраил 
Хаупа жаш адмланы «Альма-
нах творчества» деген, баш-
ха китапларын да  окъургъа, 
аны авторундан юлгю алыргъа 

чакъыргъанды. Бизнес ин-
ститутну преподаватели Роза 
Жирикова аланы тёлю, Совет 
Союзну заманында окъуп, бир 
тюрлю кепден чыгъалмагъан-
ларына жарсыгъанын, Хараев 
а эрттеден окъуна андан эркин 
болгъанына сукъланнганын, 
хар ким да алай жашаргъа 
кереклилигин айтханды. 

Соруулагъа жууапла бере, 
жангы китабыны баш борчу, 
керти окъуна, хар кимни да 
эркин жашаргъа чакъыргъа-
нын белгилегенди автор да. 
Бурундан бери да философла, 
поэтле, жазыучула да адам 
улуну акъылыны энчилигин, 
жашаууну магъанасын тинте 
келедиле.  «А льманах  раз-
мышлений» деген китабыны 
ал сёзюнде Хараев былай жа-
зады: «Мухаммат файгъамбар 
былай айтханды: «Кеси кесин 
ангылагъан адам Бизни жа-
ратханны да ангыларыкъды».
Ёмюрле барып тургъанлыкъ-
гъа, адам улу кесин ангыла-
ялмагъанды». 

Ф е л и кс  Х а р а е в  к и та б ы н 
битеу соруулагъа жууап бе-
реме деп жазмагъанды, алай 
мында кёп эсли, нарт сёзлеге 
жууукъ сёзлени, оюмланы та-
баргъа боллукъду. 

              
САРАККУЛАНЫ Асият.

СУРАТДА: (солдан онгнга) 
Ф. Хараев бла А. Емузов.  

Суратланы автор алгъанды.

Болгъан иш

аладан бири ауады. Адам, хапчюк 
да жол жанына тёгюледи. Ёлген-
ле, жаралы болгъанла да бар. 
Алайда бёленип тургъан къагъ-
анакъ чартлап, мурсала ичине 
тюшюп, эсин ташлап къояды. 

Чабышып адамны, хапчюкню 
да машинагъа жыйып, Батал-
пашинскеге кетедиле. Тауушу 
чыкъмай тургъан къызчыкъны 
киши да эслемеди. Аны анасы 
алайда ауушады. Ёлгенлени 
элтип шахарда моргга бере-
диле. Сау къалгъанланы, ва-
гонлагъа миндирип, Азиягъа 
ашырадыла.  

Экинчи кюнюнде къызчыкъ, 
эс жыйып, къычырып, жиляп 
тебирейди. Алайтын озуп бар-
гъан чыганлыла, аны тауушун 
эшитип,  табып, алып кетедиле, 
таборда сабийи болгъаннга 
бередиле.  Ол, эмчек салып, 
муну да кесиникича ёсдюреди. 

Сабий чыган тилге да юйре-
неди. Ёсе баргъаны сайын, хар 
затха эс бёлюп, башхаладан артха 
къалмайды.  Алай бирсилеча,  
адамланы аллына барып, тилеп 
айланмай, кеси ушатхан бир зат 
бла кюрешеди. 

Германия хорланып, бизни жаш-
ла аскерден ызларына къайтып 
тебирейдиле. Къызчыкъны атасы 
да элине келеди, алай кеси мил-
летинден адам кёрмейди. Айлана 
келип, кимле эселе да бирлеге 
тюбеп, алагъа хапар сорады. Ала  
аны комендатурагьа иедиле. Алай-
да аскерден къайтхан жашланы 
жыйып, барысын да миллетни 

сабийлери болгъаны себепли, аны 
кёрюрге излеп, талпып, ашыгъып 
келсе, аны уа аты-чууу да жокъ. Юй 
бийчесини ёлгенине, къызчыкъны 
тас болгъанына да бек жарсыйды. 

Кавказгъа къайтханлай, ол, 
машина аугъан жерге барып, бир 
ыз тапсам деп, тёгерекни къарыш-
къарыш тинтеди, алай а бир ыз 
да тапмайды. Сора шахарлагъа, 
эллеге айланып, андан хапар 
болур деп, ишекли болгъан адам-
гъа, сельсоветге эмда къалгъан 
организациялагъа соруп айланды. 

Алай болгъанлыкъгъа, киши-
ден бир тюрлю хапар тапмады. 
Тюнгюлюп, юйге къайтып келе, 
амалсыз болуп, чыган таборгъа 
къайтды. Ала  аны къонакъ этип 
алдыла. Ол да жашырмай, жар-
сыуун алагъа айтды.  Ичлеринде 
бир къартыракъ жолда табылгъан 
къызчыкъны юсюнден эшитген ха-
парын айтды. Сора «Быйыл къач-
да Невинномысскени къатында 
чыган жыйылыу боллукъду. Ары 
сен бизни бла барсанг, биз анда 
сени къызчыгъынгы табарбыз», 
- деди.

Жыйылыу болур заманнга къыз-
чыкъны атасы таныш чыган та-
боргъа юч кюн алгъа келеди. Ала 
къадалып къурала эдиле. Жашла, 
къызла, мажал кийимлерин кийип, 
чачларын, кёзлерин, къашларын 
бояп, кеслерин ариу кёргюзтюрге 
кюреше эдиле. Жыйылыу башлан-
ды. Чыган тилде уллу дауур бара 
эди. Ичлеринде орусча сёлешген 
тауушла да келе эдиле. Муну арба-
да къоюп, биргесине баргъан чы-

айтмагъанды. Энди сен ашыкъмай 
барып, кесинги ийлешдирип, андан 
сора сёзню ачыкъ этсек, ол заман-
да иш тюзелип кетер», - дейдиле. 

Ол оноугъа бары да ыразы бол-
дула. Ата къызчыкъ жашагъан 
таборгъа бара-келе талай заманны 
ашырды. Ал айда чыганлылагъа 
да, къызчыгъына да кесин юйрет-
ди. Бир кесек замандан сора ол, 
шуёхлары бла бир тилли болуп, 
къызчыкъ жашагъан табордан 
узакъ болмай кесине чатыр къу-
рады. Тура туруп бир ариу чыган 
тиширыуну да алды. 

Бир кюн атасы, ол затны кёзле-
ри бла кёргенлени, башхаларын 
да чакъырып, жашырмай ишни 
болгъаныча къызына айтды.  
Къуру аны бла къалмай, миллетге 
кёчгюнчюлюкде жетген къыйын-
лыкъларыны юслеринден талай 
хапар билдирди. Сёз ючюн, жаш-
ла аскерде къан тёгюп, не жара-
лы болуп, неда ёлюп, аталары, 
аналары эмда сабийлери ачдан 
ёлгенлени юсюнден. Къарыусуз 
санлагьа тюрлю-тюрлю ауруула 
тийип, больницагъа барыргъа 
комендантла къоймай, ёлгенле-
ни да эсгерди. Ол хапар айтхан 
заманда къызчыкъны да, талай 
чыганлыны да кёзлеринден жи-
лямукъла агъа эдиле.

Ол сёзюн бошаргъа, къыз-
чыкъ секирип ёрге туруп, къы-
чырып, сиз манга нек айтмагъ-
ансыз деп, соруулу къарады. 
Чыгъанлыла: «Биз сени бу атанг 
айтхан затланы билмей эдик. 
Ким эсе да сабийин асыраялмай 

...

...

Дорбунда - жарты 
кюйген иегиле

 Юг Африканы Калахари деген 
къуу жеринде аты айтылгъан 
Вондерверк дорбунда кёмюр-
ле, кюл эм отда жарты кюйген 
иегиле табылгъандыла. Бу уллу 
дорбуннга дунияны археологла-
ры эрттеден бери эс буруп ту-
радыла.  Тохташдырылгъанына 
кёре, бизни эрттегили ата-баба-
ларыбыз, бек аздан айтханда, 
мындан 2 миллион жыл алгъа 
жашагъандыла.  Торонтону уни-
верситетини эм Иерусалимдеги 
Чюйют университетни тинтиуле 
бардырыучулары анда тапхан 
затлагъа миллионушар жыл бо-
лады, деп тохташдырылгъанды. 
Башхача айтсакъ, археологла бек 
эрттегили от жагъаны тапхан-
дыла. Анда уа карск шишликни 
къалгъан-къулгъанын, иегили 
шишликни да.

-Артда къалгъан узакъ за-
манлада от жагъа аш-азыкъ 
биширген жер болуп къалмай, 
аны тёгерегине  адамла олту-
руучу жер болгъанды, жаланда 
этни шишлик этер неда кёгет-
лени биширир ючюн угъай. От 
адамланы бирикдиргенди, соци-
альный амалланы айныуларына 
себеплик этгенди,-дейди излеу 
ишлеге къатышханладан бири - 
антрополог Майкл Чазан.

Алимлени оюмларына кёре, 
отну хайырланыргъа юйрениу 
айныуну кючюне уллу себеплик 
этгенди. Эштада, аны тёгерегине 
жыйылып олтуруула  жаратхан 
болурла кёп тюрлю  усталыкъ-
ланы. Сёз ючюн, къая, дорбун 
къабыргъалада суратла ишлеу 
усталыкъла. Неда жыргъа уста-
лыкъны да. 

КъМР-ни Спорт, туризм эм ку-
рортла министерствосуну пресс-
службасындан билдиргенлерине 
кёре, Майскийде дзюдодан 1999 
жылда туугъан жашчыкъла-
ны араларында республикалы 
турнир бардырылгъанды. Анга 
Нальчик, Майский, Прохлад-
ный, Терек шахарладан, Урван, 
Чегем, Черек районладан 87 
спортсмен къатышхандыла. 

Кеслерини ауурлукъ катего-
рияларында биринчи жерлени 
Уяналаны Тимур, Вейсал Ми-
налиев, Владислав Шаландин, 
Ислам Шухов, Эндрейланы 

11. Намазгъа чакъырыу. 12. Малны бо-
юнуна тагъыучу «музыка инструмент» 
. 13. Сабий туууп сегиз кюн озгьандан 
сора этилиучю къууанч. 15. Отарланы 
Омарны жырында ол багьанадан 
базыкъ эди. 16. Тиширыуну къулакъ 
«эни». 18. Олтурургъа сыйлы жер. 
19. Киришген жюн. 23. Жалынчакъ 
саугъа. 24. Ишчи ат. 25. Сабийни аны 
бла алдайдыла. 26. Тёммекни «къа-
рындашы». 28. Кенг ауузлу балта. 30. 
Малны арт аягъында ойнаучу сюек. 31. 
Озгъан жауунну аны бла къууучудула. 
32. Мюйюзсюз мал.

ЁРЕСИНЕ: 1. Уллу къулакълы къор-
къакъ жаныуарчыкъ. 2. Кюпес жау-
лукъну тёгерегинде «чачы». 3. Гебенни 
бир тюрлюсю. 4. Аракъы адыр. 7. 
Жангы ёсген кырдык. 8. Шёндю уюгъ-
ан, чайкъалмагъан айран. 9. Чертле-
уюк чыбыкъладан буруу. 14. Хыликкя 
этиу, сёгюу. 15. Жаз башы къар. 16. 
Кёп ишлеп жыйышдырылады. 17. 
Не этерге билмегенлей, тынгысыз, 

Сёзбер

Газетни 68-чи но-
меринде басма-
ланнган сёзбер-
ни жууаплары.

Гыдайланы Жамилягъа алты ай болады. Ол Бабугентде жашайды.

Гарвард университетни тинти-
учюлери бизни эрттегили ата-ба-
баларыбызны аш-азыкъ затланы 
жыя, таба билгенлерича, аланы 
отну кючю бла жарашдыра эм арт 
болжалгъа да аяй билгенлерини 
бек уллу магъанасы болгъанды, 
дейдиле. Ол амалланы хайы-
рындан адамла акъылларына да 
къошхандыла, дейдиле мыйыны 
ёлчемин кёбейтирик татыулу 
ашны ашап тургъанлары ючюн. 
Мыйыны айнытыргъа себеплик 
этген сагъышха да заман табыл-
гъанды. Сагъыш эте кетип, бир зат 
къураргъа да бола эди, сёз ючюн, 
чархны неда садакъны бла анга 
окъланы.

Шапала (аш-азыкъ 
бишириучюле) эртте 
окъуна болгъандыла.
Юг Африкада табылгъан дор-

бундагъы от жагъа толу шагъат-
лыкъ этеди миллион жыл мындан 
алда адамла аш-азыкъны от бла 
биширип тургъанларына. Толу 
болмагъан шартла уа аш юйле 
андан да эртте къуралгъанларына 
шагъатлыкъ этедиле. Адамла аш 
юйлени 1,9 миллион жыл мындан 
алда окъуна жарашдыра болур 
эдиле, эштада.

Антрополог Крис Орган адам-
ла аш-азыкъны отда биширип 
башлагъанларын ол заманда 
ёлгенлени тишлерин тинтип бил-
генди: тишле гитчеле болуп баш-
лагъанлары бла. Эштада, чий 
ашны алгъынча тишле бла эзип, 
уакъландырып кюрешмегенлери-
ни хайырындан узун тишле керек 
болмай эдиле. Отда къууурул-
гъан,  бишикленнген аш-азыкъ 
жашауну да тюрлендирди, кючлю, 
узун тишле да керек болмадыла. 
Тенглешдирейик : адам маталлы, 

уллу тишли маймул аш излерге эм 
аны ашаргъа, жукъудан къалгъан 
заманны 48 процентин къора-
тады. Ууакъ тишлери болгъан 
шёндюгю адамла уа андан эсе 
он кере аз къоратадыла заманны.

Бек алгъа адам улуну тишле-
ри, жаякълары гитчеле болуп 
башлагъандыла жаныуарланы 
араларында. Алимле ол тюр-
лениуле къалай болгъанларын 
тохташдыргъандыла – адам-
ла ашны игисин, татымлысын, 
отда биширип, жумушатып ашап 
башлагъанлары ючюн тишлери 
къысхаргъандыла, жаякълары 
да гитчергендиле, дейдиле. Ашны 
отда биширип жарашдыргъан 
дегенден сора да, алимле къакъ-
ланнган, къатдырылгъан, кюнде 
къатдырылгъан аш-азыкълагъа, 
артыкъ да этге айтадыла. Битеу 
ол ишлеге бизни ата-бабаларыбыз 
жукъудан къалгъан заманларыны 
6,1 процентин къоратып болгъан-
дыла. Къалгъанын а – эволюция 
жаны бла айныугъа.

Люси! Манга улакъ 
этден кесип берчи!

Адамла этни къачан ашап баш-
лагъандыла? Чийлей окъуна да? 
Ол соруулагъа да бардыла жууап-
ла. Тинтиу-излеу ишле ачыкълагъ-
андыла бизни ата-бабаларыбыз 
эртте заманлада окъуна битим 
ашла бла чекленмегенлерин – 
аланы маймулладан башхалыкъ-
ларын, бек тюрслеп къарамасанг 
кёралмазлыкъ заманда окъуна.

Илмуланы Калифорния акаде-
миясыны доктору Алемсегедни 
башчылыгъы бла ишлеген архео-
логла жаныуарланы таш бичакъла 
сызлыкъла этген сюекле болгъан-
дыла.  Ала уа Эфиопияда  – аты 
айтылгъан, адам улуну анасына 

саналгъан Люсини сюеклери 
табылгъан жерде.

Тинтиучюлени оюмларына 
кёре, сюекледе сызлыкъла 3,24-
3,42 миллион жыл мындан алда 
этилгендиле. Ол Люси жашап 
тургъан кезиу бла тенгшиди. 

Ол не тукъум жаныуарны союп 
ашагъаны да толу тохташдырыл-
магъанды. Бирле табылгъан сю-
екле ийнекден,  уллу жаныуарны 
сюеклеридиле, дейдиле, бирле 
уа эчки тенгли жаныуарныкъы-
ладыла, дейдиле.

Шишликге – миллион жыл

АХЫРЫ

 Аш юйге  баргъан узакъ жол
-Аш юйге баргъан жол бек акъырын айныгъанына сейир этер-

чады. Адамла этни кесекле этиуню юч бла жарым миллион жыл 
мындан алда башлагъандыла. Андан сора да, бир миллион 500 
минг жыл неда андан кёп заман озгъанды этни къуууруп, биширип 
ашаса иги болгъанын  ангыларгъа. Приматланы къанларында бар 
эсе да ашны отда биширилгенлери татыулу болгъанлары. Аны 
алай болгъанына Гарвард университетни алими Ричард Ранэм 
бардыргъан сынаула да шагъатлыкъ этедиле. Ол шимпанзе, 
горилла эм орангутан маймуллагъа чий этни эм шишликни бер-
генди. Ала шишликни биринчи кере ашап кёрген эселе да, аны 
сайлап ашагъандыла.

Эштада, бизни эрттегили ата-бабаларыбыз къууурулгъан этни 
биринчи кере ашап кёргенден сора айныу алгъындан эсе терк 
баргъан болур. Бир тёлюню заманындан кёп къоратылгъан бол-
маз эди, эштада, чий ашдан эсе отда биширилген аш татымлы 
да, татыулу да болгъанын ангыларгъа.

От жагъа айныугъа, адамланы социальный жаны бла ёсюу-
лерине себеплик этип тургъанды.

Аслан, Иван Лысенко эм башхала 
алгъандыла. Хорлагъанла, при-
зёрла да Май районну жер-жерли 
администрациясыны грамотала-
ры бла саугъаланнгандыла. 

Андан сора да, турнирни че-
клеринде РФ-ни дзюдодан лю-
бительский эм профессионал 
клубларыны ассоциациялары 
«Гений дзюдо» деген ат бла  жыл 
сайын бардыргъан битеуроссей 
конкурсну номинантлары бел-
гили болгъандыла. Анга кёре 
эм иги клубха Прохладный ша-
харны «Молодость» клубу, эм 
иги тренерге Валерий Рахманов 

(Прохладный шахарны дзюдо-
дан тамата тренери), эм иги 
дзюдоисткагъа Юлиана Кля-
пина (Прохладный шахар), эм 
иги дзюдоистге Иван Лысенко 
(Прохладный шахар), эм иги 
судьягъа Бунятов Ализаде Му-
рад оглы (Майский шахарны 
сабий-жаш тёлю спорт школуну 
тренери - преподаватели) са-
налгъандыла. Аланы КъМР-ни 
Дзюдодан федерациясыны 
башчысы Мухамед Емкужев 
саугъалагъанды.

КУЛЬЧАЛАНЫ Зульфия. 

Воронежде РФ-ни ашихара 
каратеден биринчилиги барды-
рылгъанды. «Звездный» спорт 
комплексде   эки жюзден ас-
лам спортсмен, 33 команданы 
келечиси тёрт жыл сан катего-
рияда эришгендиле.

Нальчикде Заур Черкесов 
башчылкъ этген Сабий-жаш 
телю спорт школаны келечи-
лери тийишли кёрюмдюле 

болдургъандыла. Онсегиз- жый-
ырма - жыллыкъланы арала-
рында  Алан Макоев, Фрий-
ланы Шамил, оналты-онжети-
жыллыкъланы араларында уа 
Хулчаланы Тамерлан биринчи 
жерге чыкъгъандыла. Жашла-
ны Шахмурзаланы Шахмурза 
бла Сабанчыланы Мурат юйре-
тедиле.

Битеукоманда зачётда биз-

ни республиканы келечилери 
тёртюнчю жерни алгъандыла. 
Башда атлары сагъынылгъан 
спортсменле Россейни жыйым-
дыкъ командасыны санына  кир-
гендиле эм мындан арысында 
бардырыллыкъ халкъла аралы 
турнирлеге къатышырыкъдыла. 

КъМР-ни Спорт, туризм эм 
курортла министерствосуну 

пресс-службасы.  

сагьышлы болуп къалыу. 20. Адам 
кирмезча темир чыбыкъладан иш-
леп терезелеге орнатылыучу зат. 21. 
Тукъум бутакъ. 22. Жаш ёгюз. 26. Къа-
быргъаланы акълаучу кюйген таш. 27. 
Ыннаны халы ийириучю «станогу». 29. 
Инсан. 30. Мадар.

Сёзберни ТОКУМАЛАНЫ 
Хусейн жарашдыргъанды.

СПОРТ

Жаш дзюдочуларыбыз умутландырадыла

Жыйымдыкъ командагъа киргендиле

18-чи апрельде Лячин-

къая элни 1-чи эмда 2-чи 

номерли орта школларыны 

окъуучулары жол жанла-

рында тереклени акълай 

тура эдиле. Тытырлары тау-

усулуп, ала жолну жанында 

сюелген «УАЗ» машинаны 

къатына барадыла. Анда 

тытыр бла бакла бар эдиле. 

Ма ол кезиуде «ВАЗ-2121» 

(«Нива»),келе-келип, сабий-

лени басдыргъанды.

Жыйырма ючжыллыкъ 

лячинкъаячы жаш «Нива-

сында» Чегем шахар таба 

бара эди. Аны водитель удо-

стоверениясы болмагъанды, 

кеси да рульгъа кеф болуп 

олтургъанды. Алай бла, ма-

шинаны тыялмай, аны жол 

жанында тургъан сабийлени 

юслерине бургъанды. Алай-

дан бир ненча метрни узай-

ып, дагъыда бир адамны, 

кесини «УАЗ» автомобилини 

къатында сюелип тургъан 

21- 22-чи апрельде Россей Феде-
рацияны Культура министерствосуну 
болушлугъу бла СКГИИ-де «Россейни 
жаш фахмуларына» деген проктни 
чеклеринде мастер – классла  бла 
концерт боллукъду. Белгили музы-
кантла келип, кеслерини фахмуларын 
кёргюзтюп, жаш адамлагъа дерсле 
да берликдиле. Проект Нальчикде, 
Саратовда, Астраханьда, Къазанда, 
Уфада, Екатеринбургда, Новосибир-
скде, Владивостокда  ётерикди.

Мастер – классланы Карло Леви 
–Минци (фортепиано) Италия, Сер-
джио Дельмастро(клорнет)Италия, 
Наталья Савинова (виолончель) 
эм РФ - ни сыйлы артисти Виктор 
Ямпольский (фортепиано) бардыр-
лыкъдыла.

21–чи апрельде мастер – классла 
СКГИИ - ни Уллу залында 09 сагъат 
30 минутда башланырыкъдыла.

22-чи апрельде уа, мастер – клас-
сла 10 сагъатда башланып, 16 сагъат-
да уа концерт боллукъду.

Музыканы сюйгенлени ары чакъ-
ырабыз. Концертле хакъсыз барды-
рыллыкъдыла.

водительни басдыргъанды.

Былхымсыз адамны хата-

сындан 13,14 эмда 17-жыл-

лыкъ жашчыкъла бек ачыгъ-

андыла. Аладан бири реани-

мациягъа башы жарылып 

тюшгенди. Экиси уа, аякъ-

лары сынып, мыйылары да 

тебип больницада жатады-

ла. Дагъыда бир жашчыкъ-

гъа медицина болушлукъ 

этип,юйюне жибергендиле. 

Жол

Къыйынлыкъ келтирген ичги
«УАЗ»-ны водители уа алайда 

окъуна ёлгенди.

Адамланы басдыргъандан 

сора да, «Нива» алайдан 

бир 500 метр узакълыкъ-

гъа кетип,алай тохтагъан-

ды. Водитель,машинадан 

чыгъып,къачаргъа умут эт-

генди. Алай Чегем районну 

ГИБДД-сыны инспекторлары 

аны тутхандыла эмда медэк-

спертизагъа элтгендиле. 

Ол машинагъа эсирип ол-

тургъаны ючюн 15 суткагъа 

тутуллукъду. Алай тинтиуле 

аны башха хаталарын да 

ачыкъласала, анга башха 

статьялагъа кёре да жууап 

тутаргъа тюшерикди.

Къырал автоинспекция, 

аны бла да къалмай, окъуу 

заманда школчула жол жа-

нына кимни оноуу бла чыкъ-

гъанларын да тинтеди.

КъМР-де МВД-ны УГИБДД-

сыны пресс-службасы.               

БИЛДИРИУ

Белгили музыкантла 
чакъырадыла

Къочхарла. Битеу ый-
ыкъда да сиз эс буруп тур-
лукъсуз жангы хапарлагъа, 
адамла айтханлагъа, ала-
ны сезимлерине. Орта 

кюннге дери аланы магъаналары 
да боллукъдула, бараз эм байрым 
кюнледе коллегаларыгъыз бла бирге 
болугъуз, ала билеклик этерле .

Танала. Келишиулюк 
игиди, болсада чекден 
ётмесегиз. Ыйыкъны ал 
кюнлеринде кеси сейир-
леригизни бош тас этерсиз 

деген къоркъуу барды. Орта эм бараз 
кюнледе уа сиз, кюч-къарыу алып, 
этген муратларыгъызда  жетишим-
ли боллукъсуз. Къыйын ишлени да 
къоркъмай таукел башлагъыз. 

Эгизле. Баш эм геуюр-
ге кюнледе жангы ишни 
башларгъа кюрешмегиз, 
сакъламагъан предложе-
ниялагъа да эс буруп къа-

рагъыз. Андан сора файда тюшмезлик 
кезиу башланырыкъды. Файдалы 
болур ючюн а, тири эм оюмлу ишлерге 
керекди.

Айырычабакъла. Ый-
ыкъны ал кюнлери хай-
ырлы боллукъдула – иги 
болушлукъ этилликди, ке-
сигиз да бек тири, оюмлу 

да боллукъсуз. Солуу кюнлени жангыз-
лай ётдюрсегиз да аман болмаз. 

Асланла. Ыйыкъны асла-
мысында кеси кючюгюзге 
ышаныгъыз эм коллектив-
ден да, солугъан кезиуде 
къаугъалы компаниядан 

да бир жанында болургъа кюрешигиз. 
Нек дегенде сиз алагъа къатышсагъыз, 
кесигиз кесигизге ыразы боллукъ тюй-
юлсюз да, аны ючюн. Къысха айтсакъ, 
конференцияла, акъыллылыкъны 
кёргюзтюрге кюрешиу, ингир олтуруу-
ла сизге керек затла тюйюлдюле. Сиз 
аласыз да болаллыкъсыз шёндю.

Къызла. Бу жолгъу ый-
ыкъ сизге иги боллукъду, 
ишде, энчи жашауугъузда 
да. Ишни юсюнден айтхан-

да уа – тюбешиуле, оноу этиуле аслам 
заманны аллыкъдыла, аланы бараз 
эм байрым кюнледе  бардырсагъыз 
иги боллукъду. Солуу кюнледе сизге 
эрттеден бери да тынчлыгъыгъызны 
алып тургъан вопросну тамамларгъа 
онг боллукъду.

Базманла.  Ыйыкъны 
биринчи жарымы, къый-
ын болса да, перспекти-
валы  боллукъду. Орта 

кюнден сора уа уллу жетишимле  
болдуруллукъдула, сиз сюйген ишде 
уа – бютюнда. 

Акърапла. Иш жанын 
алып къарасакъ, ыйыкъ 
айтырча иги боллукъ тюй-
юлдю. Къалай-алай десе-

гиз да, орта кюнден сора да хал игиле-
нирик тюйюлдю. Аны эсге алыгъыз да,  
аладан къутулур жолланы излегиз. 
Битеу алып айтханда уа, бу ыйыкъ 
кесигизни болумугъузгъа иги эс буруп 
къараргъа жараулу кезиудю.

Садакъчыла. Ыйыкъны 
ал жарымы кёп ишлени та-
мамларгъа онг боллукъду 
(оноучула, официальный 

инстанцияла бла да). Орта кюнде 
сакъ болугъуз, машина бла бара 
тургъанда да ачыргъа боллукъсуз 
деген къоркъуу барды. Бараз эм 
байрым кюнле иш бла байламлы 
жолоучулукъгъа атланыргъа бек иги 
кюнледиле. Солуу кюнледе уа спорт 
бла кюрешигиз.

Текемюйюзле .  Бек 
къыйматлы ишлени ый-
ыкъны ал жарымында та-
мамларгъа итинигиз. Орта 

кюннге дери жетишимли боллукъсуз. 
Бараз эм байрым кюнле уа алай бол-
лукъдула деп айтырча тюйюлдюле.  
Оноучу бла даулашыргъа, коллегала-
рыгъыз бла демлеширге да тюшерик 
болур, алай эсе да, сиз ол чурумладан 
къыйналмай къутуллукъсуз.

Суукъуйла.  Битеу ый-
ыкъ окъуна сизге жараулу 
боллукъду. Артыкъда ал 
кюнледе халкъ аллында 
сёлешиулеригиз къууан-

дырлыкъдыла сизни. Орта эм  бараз 
кюнледе этген муратыгъызгъа жетер 
ючюн, алгъа тыйгъычсыз барлыкъсыз. 
Байрым кюн къыйыныракъ кюн бол-
лукъду. Солуу кюнле уа – файдалыла.

Чабакъла. Бараз кюннге 
дери уа этген муратыгъыз-
гъа жеталмагъаныгъыз 
ючюн жарсып турлукъсуз. 
Кертиси бла да, жангы 

ишни башларгъа артыкъ иги ыйыкъ 
тюйюлдю. Алай эсе да, къолланы  
бошлап къояргъа уа жарамаз. Аллах 
айтса, хар зат да  тап болур. 


